
  ھىجران ھارپىسى
 
 

  خىیالچان ئولتۇرغان جىمجىت مىنۇتلار
  .كنىڭ دۈپۈرلىشىنىئاڭلایمهن یۈرە

  ئاڭلایمهن ئازاپقا تولغان دىلىمنىڭ
  .جانانغا تهلپۈنۈپ تىپىرلىشىنى

  
  ھىجرانكى ئادەمنى قىلۇر سهۋدایى،

  .یۈرەكلهر خۇن بولۇر، كۆز یاشلار بۇلاق
  شۇ قهدەر مۇقهددەس تۇیۇلار شۇندا،

  .یار بىلهن بىرلىكته ئوینىغان ھهریاق
  

  مۇقهددەس كۆرۈنهر قاقاس تاغلارمۇ،
  .كۆرۈمسىز مهنزىرە، قىستاڭ شهھهرمۇ

  شۇ قهدەر ئېزىزدۇر ئایقاراڭغۇسى،
  .یامغۇرلۇق كهچقۇرۇن یاكى سهھهرمۇ

  
  خهیر، ئهي، جانانىم تۇغۇلغان شهھهر،

  .یارىمنى گۈل سۈپهت ئۆستۈرگهن ماكان
  خهیر، ئهي، مىھرىۋان ئانىدەك دەریا،

  .سهن بىلهن قالدى دىل، دىل سۆیگهن جانان
   ـ سىنتهبىر، كانسۇ1 ـ یىل، 1980

  تۇرغان ئىدۇق مۇشۇ بۇلاق تۈۋىدە
 
 

  تۇرغان ئىدۇق مۇشۇ بۇلاق تۈۋىدە،
  باھار پهسلى، بۈك ـ باراقسان ئورماندا؛
  سایرىغانتى خۇش ئاۋازدا تومۇچۇق،
  .گاھى ئۆرلهپ پهرۋاز قىلىپ ئاسماندا

  
  یوپۇرماقلار ئارىسىدىن چۈشكهن نۇر
  .جىمىرلایتى سۈزۈك بۇلاق سۈیىدە

  شىلدىرلىشى جۈر بولاتتى قۇشلارغا،
  .بىر خوشاللىق زاھىر ئىدى كۈیىدە

  
  سېغىنىچتىن ئىزلىرىڭنى ئىزدەپ، یار،

  .كهلگهن ئىدىم ئایرىلغاندا، باھاردا
  —مۇھىت ئوخشاش، پهسىل ئوخشاش، لېكىن كهم 

  .سېنىڭ ھىدىڭ خۇشپۇراقلىق قاتاردا
  

  تومۇچۇقنىڭ سایراشلىرى شۇڭلاشقا
  .ناخشا ئوخشاش بىلىنهربىر ھهسرەتلىك 

  نۇر سېپىلگهن بۇلاق یۈزى ئۆمچىیىپ،
  .ئاۋازىدا پىغان چېكهر شۇ قهدەر

  
  بىر چاغلاردا شادلىق بهخش ئهتكهن جاي
  .ماڭا شۇنچه یات ھهم سۈرلۈك بىلىندى
  ئىچ ـ ئىچىمدىن ماڭا یىغا یاماشتى،

  .یېڭى ھهسرەت بىلهن قهلبىم تىلىندى

  مىشنىكىشى ھامان ئهسلهر ئۆتكهن كهچ
  .لهززەت تېپىش ئۈمىدىدە، تۈنلىرى

  لېكىن ئهسلهش بهخش ئېتهر ھهم ھهسرەت،
  .نېسىپ بولماس پهقهت لهززەت كۈنلىرى

   ـ ئىیۇل، ئاتۇش شورۇق9 ـ یىل، 1983

  سهن كهتكهندە
 
 

  سهن یوق ئهمدى بۇ شهھهردە، كهتتىڭ یار،
  .شۇڭا بۇ یهر دەشتى ـ چۆلدەك ھوۋۇلدار

  ―دا تهمتىرەپ »بایاۋان«سهنسىز مۇشۇ 
  .یۈرسهم، یۈرەك قورقۇپ ـ قورقۇپ پوكۇلدار

  
  سهن باردىمۇ سېنى ئانچه كۆرمهیتىم،
  .سۆزلهشمهیتۇق، قاراشمایتۇق زادىلا
  روھىم بىلهن بارلىقىڭنى سېزەتتىم،
  .كۆڭلۈم ئىمىن تاپار ئىدى خېلىلا

  
  !كهتتىڭ

          شۇنى كۆردۈم، تېنىم شۈركهندى،
  ! یۈتكهندەكئاللىقانداق گۆھهرلىرىم
  ―كۆزۈمگه ... مۇشۇ قایناق ھایات، دۇنیا،

  .سهت كۆرۈندى، یاشاش ئهمدى پۈتكهندەك
   ـ ئىیۇل، ئاتۇش شورۇق11 ـ یىل، 1983

  پارچىلار
 
 

  ھایاتنىڭ كارۋىنى توختىماس شۇنداق،
  .تهقدىرنىڭ شامىلى كۆمۈپ ئۆتهر ئىز

  بۇ جاھان ئېزىزنى خاراپ قىلىدۇ،
  .لىدۇ ئېزىزئىشهنگىن، خارلارنى قى

***                     
  جىلۋىدار گۈزەلنىڭ سۆزلىرى چۈچۈك،

  .ھهر سۆزى چېكىدۇ كۆڭۈل تارىنى
  :یارەنلهر، ئاشقنىڭ مهستانه ئىشى
  .تۈن ئارا ئۇخلىماي ئهسلهش یارىنى

*                     
  سۆیگۈنىڭ مىزانى ۋاپا ۋە چىنلىق،
  .ئۇ قۇرۇق سۆز ئهمهس، ھهركهتته ئایان

  ئاشق بولسا كىم بولغاي سهمىمىچىن 
  .باشلىغاي ۋاپاسى ۋىسالى تامان

   ـ ئاۋغۇست، قهشقهر8 ـ یىل، 1983

  گۈلنارغا
 
 

   گۈلنار،—ئهجهپ شېرىن ـ سۇخهن مىۋە، چىچهكى جىلۋىدار 
  .دىلىمنى مهھلىیا ئهیلهپ، قىلۇر بهك ئىنتىزار، گۈلنار

  
  ؟گویا ئوتقاش ئۇنىڭ رەڭگى، شهپهقتىن ئالدىمۇ رەڭنى

  . بىرسى، قىلۇرمهن ئىختىیار، گۈلنار—گۈل تاللىغىن : دېسه
  

  باھارنىڭ پهیزىنى شۇ گۈل مۇجهسسهم ئهیلىگهن بىر ـ بىر،
  . بهرگى چىرایلىق تولغىنار، گۈلنار—سابادا یاپرىغى 

  
  نامایان ئهپتىدىن شوخلۇق، ئۆزىگه قىلىدۇ مهپتۇن،

  .ربهخش ئهیلهپ تېتىكلىكنى، كۆڭۈلنى ئویغىتار، گۈلنا
  

  بۇ سۆیگۈ، ئىشقىمى كۆڭلۈمدىكى، تهرىپ ئېتهلمهیمهن،
  .ئۈزۈپ قىسماقنى ئىستهر زۇلپىقار بولغاچ خۇمار، گۈلنار

   ـ ئاۋغۇست، قهشقهر11 ـ یىل، 1983

  گۈل تۇتتۇم ساڭا
 
 

  یۇدى یامغۇر گۈل ـ چېچهك ھۆسنىنى، ئۇز كۈلدى جاھان،
  .بۇ ھاۋا پهیزىلىگىدىن یایرىدى قهلبىم شۇئان

  
  ىلاپ گۈلشهننى كهزدىم، سهیلى قىلدىم باغ ئارا،ئار

  .تاللىدىم، رەیھاننى ئۈزدۈم، قهلبىمدە بىر ئوي بار ناھان
  

  ئهسلىتهر رەیھان گۈزەل، ئاددىي قهلبنى ھهممىگه،
  .خۇشبۇیى بىھۇش ئېتهر مۇپتىلا دىلنى ھامان

  
  مهن ئېلىپ گۈلنى، گۈزەل جاناننى تاپتىم بىھایال،

  )ى قهلبىم قېتىدا قاینىغانچۈنكى شۇ یارنىڭ ئوت(
  

  ئۇشبۇ گۈل یاپراغىدا چاقنایتى یامغۇر تامچىسى،
  .جىلۋىسى مهپتۇن ئېتهتتى كهچكى شهپهقته ناگاھان

  
  چهكسىز ھۆرمهتته دىلىم شاھىدىنى سۇندۇم ساڭا،

  .لهۋلىرىڭ گۈل بهرگىدەك قىلدى تهبهسسۇم شۇ ھامان
  

  ،زۇلپىقار سۇندى نىگار یانغان یۈرەكنى گۈل قىلىپ
  .ئۇ تېخى ھېچبىر جانان ئىشقىدا بۇنچه یانمىغان

   ـ ئاۋغۇست، قهشقهر13 ـ یىل، 1983

  شوخ جانانغا
  ...ئاي دېسهم ئایدىن گۈزەل
  ...كۈن دېسهم كۈندىن

   شوخ جانان—         
  
 

  سهن بىھۇدە ماختىما ئاي دەپ مېنى،
  .بى تاكامۇل كىشىمهن، كۈنمۇ ئهمهس

  ى تومۇز،قىش ئهمهس باغرىم سوغۇق، یاك
  .بار دىلىمدا نۇر ـ زىیا، تۈنمۇ ئهمهس

  
  زادى لى ئۇقماس كىشىدەك ئولتۇرۇپ،

  !ھهممىنى بىلسهڭمۇ خۇپسهن، سهن كهمهك
  مهن ئهمهس ئهۋرىشكه قونچاق یاكى بۇت،
  !كۆیدۈرۈپ، گاھ كۈلدۈرۈپ قىلما ئهمهك

   ـ ئاۋغۇست، قهشقهر13 ـ یىل، 1983

  بىر قىزغا
 
 

  لسا، مهن سېنى سۆیسهم نىگار،گهر سېنىڭ كۆڭلۈڭچه بو
  .قانسا زارىڭ، بولمىساڭ تۈنلهردە ئانچه سهن بىدار

  
  مهن سېنى جهننهتۇلمهۋا ھۆرلىرى دەپ بىلمىدىم،
  .سېنى سۆیمهكنى تېخى سانىماسمهن ئىپتىخار

  
  ،»كۆڭلى ئۇنىڭ گۇلخان مىسالى مهن ئۈچۈن«دېمىگىن 

  كىم نامازشام گۈللىرىدىن بولمىسۇن ئانچه بىزار؟
  

  ،» پهرۋان ماڭا— دەپ —بۇلبۇل بولدى «تهنتهنه قىل مهیلى، 
  .بهڭگىمۇ شاھ بوپ چۈشهرمىش، چهكمهسمىش ئهسلا ئاھۇ ـ زار

  
  ،»مهن دۇنیادا بىر«: ئهخمهققه ئۇچراشسا نادان دەیدۇ

  .ھېچقاچان ئاقىل دېرىزە گۈلىنى قىلماس خۇمار
  

  غایىلىك ئهرنىڭ خىلى تاغلاردىكى قار لهیلىسى،
  . شۇڭلاشقا ئهسلا ھهشقىپىچهككه ئىنتىزاربولمىغاي

  
  —مهن ئهمهس دەردۇ ـ ئهسهر، ھهسرەت ـ پىراقسىز، ۋە لېكىن 

  .ئېتى بار ئۇز نىگار» ئىرپان«دىل بېرىپ كۆیگهن جانانىم 
  

   زاغ،— ئىت، تاپ خىلى —ئىت خلى : بۇ جاھان شۇنداق جاھان
  نه ئۈچۈن بۇلبۇل تىكهن ـ ئازغانغا بولغاي دىلپىكار؟

  ىباھا سۆیگۈ دېگهن، ئهرزان سېتىشقا بولمىغاي،ب
  .دەپ زۇلپىقار» غایهمدىكى سۆیگۈم مۇشۇ«سانىماس 

  ـ ئاۋغۇست، قهشقهر9 ـ یىل، 1983

  غهزەل
 
 

  مهن بهختتىن مهست ئىرۇرمهن، بهختىیار قىلدىڭ مېنى،
  .شۇنچه گۈللهر سهرخىلىسهن، ئىختىیار قىلدىڭ مېنى

  
   ئېلىپ، قىلدىڭ ئهسىر،بىر كۆرۈپ كۆڭلۈم تۆرىدىن جاي

  .ئىككى كۆرمهككه ئهجهپمۇ ئىنتىزار قىلدىڭ مېنى
  

  گۈلنى ئۇز دەیدۇ، لېكىن گۈلنىڭمۇ باردۇر نۇقسىنى،
  .گۈلدە یوق خىسلهت بىلهن تۈن بىدار قىلدىڭ مېنى

  
  كۈن دېگهي شائىر گۈزەلنى كۆرسه یاكى دەیدۇ ئاي،

  .ىتهڭدىشىڭ كۈن، ئاي ئهمهس، ۋەسلى خۇمار قىلدىڭ مېن
  

  تهمشىلىپ تۇرغان كىیىك تاشتىن قىیاغا، شوخلىقىڭ،
  .ھهممىدىن شۇ شوخلىقىڭله بهقارار قىلدىڭ مېنى

  
  ئىشقى پهیكانىڭ مېنىڭ قهلبىمنى چاك ئهتسه ئهگهر،

  .ۋەسلىگه تهشنائى ـ زار قىلدىڭ مېنى: داد ئېتهرمهن
  

  زۇلپىقار یازماس شېىر قهلبىدە بىر ئوت بولمىسا،
  .قېچىپ بى ئىختىیار قىلدىڭ مېنىئهقلى ـ ھوشۇم ئهپ

   ـ سىنتهبىر، ئۈرۈمچى20 ـ یىل، 1983

  خىیالىمدا
 
 

  بولۇپ ھهمرا سېنىڭ بىرله سهیر ئهتتىم خىیالىمدا،
  .چىمهندە قوغلىشىپ ئویناپ، ساڭا یهتتىم، خىیالىمدا

  
  كۈلۈپ تاڭ سۈبھىسى، مهشرىق سۈزۈلگهن چاغ بولۇپ ئاخىر،

  . ئۇزاپ كهتتىم، خىیالىمدادەپ،» خهیر، سۆیگهن نىگارىم«
  

  لېكىن بۇ ئایرىلىش تىلدى یۈرەك ـ باغرىمنى چاك ئهتتى،
  .چىدالماي بۇ جۇدالىققا پىغان چهكتىم خىیالىمدا

  
  ئېشىپ تاغ ۋە داۋانلاردىن ئۇچۇپ كهلدىم بولۇپ سۇمرۇغ،

  .قىلاي دەپ ئوت یۈرەكىمنى ساڭا تهقدىم، خىیالىمدا
  

  یىڭ خۇددى نۇر ئاپتاپ،تۇرار ئاھۇ كۆزۈڭ چاقناپ، چىرا
  .كۆرۈندى كۆز نۇرۇڭدىن دەل مېنىڭ بهختىم، خىیالىمدا

  
  تهپهككۈر كۆكىدە كهزسهم، سېنى یادىمغا كهلتۈرسهم،

  .شېرىن ئهسلهشته چاغ ئۆتكهي مېنىڭ ۋەختىم، خىیالىمدا
  

  بهختنىڭ تاجىسى سهن سهن، سېنىڭسىز مهنىسىز دۇنیا،
  .ىم، خىیالىمداسېنىڭ ۋەسلىڭ شۇڭا یارىم، مېنىڭ تهخت

  
  ئهگهر گۈل بولمىسا بۇلبۇل پىغانلىق سایرىماس مۇنچه،

  .ۋەسلىڭ شۇئار ئهتتىم خىیالىمدا: دېدىكى زۇلپىقار
   ـ سىنتهبىر، ئۈرۈمچى22 ـ یىل، 1983

  غهزەل
  )بىر مۇلازىم قىزغا(

  
 

  قىلۇرسىز ھهر مۇساپىرغا ئانالىق مىھرىدە خىزمهت،
  . ئىكرانىدا زىننهتبۇ شهپقهت گۈللىرى ھهربىر كۆڭۈل

  
  تهشهككۈر ئهیلىمهك بولغان ئىدىم شهپقهتكه چىن دىلدىن،

  .تىلىم لال بولدى، سۆز قىلماق تۇیۇلدى زەپ ھهشهم ـ مىھنهت
  

  —مهن یېزىپ داستان ، ئهگهر لال بولمىسا تىلمۇ، قهلهممۇ
  .نامایان ئهیلىسهم ئاقدىل پهرىنى، كۆرسىتىپ ھۆرمهت

  
  ۇس، تهرىپ بولماس كۆڭۈل رایى،قىلۇرمهن كۆپ ـ تولا ئهپس

  . یۈزچه داستاندىن ۋە رەھمهتتىن یهنه قىممهت—بۇ ئاقدىل 
  

  قویۇپ كهتمهككه یول یوقكىم، كېتۇرمهن ئېپ كۆڭۈل ھېسسىن،
  .بىر ھېسكى، ئاشىكار ئهتمهي، ناھان تۇتماقمۇ كۆپ لهززەت

   ـ مارت، ئۈرۈمچى20 ـ یىل، 1984

  مهخپىي ئۇچرىشىش
 
 

   دىلىم ھۆسنۈڭنى، گۈل، قایتا كۆرۈپ،یېڭىدىن كۆیدى
  .قهلبى تارىم تىترىدى، رەڭگىممۇ كهتتى ئۆزگۈرۈپ

  كۆرسهم یهنه گۈل پهسلىدە،: ئویلىغانمهن ئهسلىدە
  .گۈل تاماشاسى قىلىپ كهلمهمدىمهن پهیزى سۈرۈپ
  بولمىدى ھېچ جۈرئىتىم ماھى تابانىڭ باققىلى،
  .رۈپبىر سایاق تایدەك گویا كهتتىم یېنىڭدىن یۈگۈ

  تۇیدىمۇ قهلبىڭ سېنىڭ ئىشقى سىرىمنى، بىلمىدىم،
  .ئىشق ئهھلىگه جاپا سېپ قویدۇڭ یېقىملىق بىر كۈلۈپ

  ئاشۇ كۈلكهڭدىن ماڭا یاماشتى ئاتهش، ۋا دەرىخ،
  .ئهیلىدىڭ كۈل ئاشىقىڭنى ئوت ئىچرە ئۆرتهپ، كۆیدۈرۈپ

  بىلمىدىم، سۆیگۈ دېگهن بىر یولى ھهسرەتمۇ ئۆزى؟
   ناگان قویمامدىغاندۇ كۈلدۈرۈپ؟گاھى یىغلاتسا،

  :زۇلپىقار قىلدى ساڭا ئاخىر چىدالماي ئىلتىجا
  !بىر سۆیۈپ، مهیلى مېنى قویغىن پۈتۈنلهي ئۆلتۈرۈپ

   ـ دىكابىر، ئاتۇش26 ـ یىل، 1984

  غهزەل
 
 

  بىر گۈلىستاندا گویا سهرخىل ئېچىلغان غۇنچىسهن،
  .یاكى ئوكیان تهكتىدىن كۆككه سېچىلغان ئۇنچىسهن

  
  لهۋلىرىڭ یامغۇر سۈیى یۇغان قىزىلگۈل، بىغۇبار،

  .سهرۋى دەر شائىر بویۇڭنى، سهرۋى قامهت شۇنچىسهن
  

  تهلمۈرۈپ باقتىم ساڭا، قىلغاچ دىلىمنى مهھلىیا،
  .بىر قاراپ كۈلگىن یهنه، تۈرمه قاپاقنى مۇنچىسهن

  
  بىر گۈلىستان پهیزى بار ھۆسنۈڭدە ئهي قىز، ئهي پهرى،

  .تۇرقۇڭ غهلهت، مهجنۇنچىسهن: ېمىگىنباق ماڭا بىر، د
  

  گهر مۇھهببهت پهیكىنى باغرىمنى چاك ـ چاك ئهتمىسه،
  .ئىشق ئهھلىگه گۈلگۈنچىسهن: زۇلپىقار ئېیتارمىدى

  . ـ یىل، دىكابىر، ئاتۇش، شورۇق1984

  غهزەل
 
 

  گۈل تاماشاسى قىلار ھهممه كىشى كهلسه باھار،
  . ئېتىبارۋە لېكىن مىسكىن دىلىم قىلماس پهسىلگه

  
  مهن ئۈچۈن ۋەسلى باھار كۆیگهن نىگار ئاستانىسى،
  .یوقسه ئۇ، بولماس دىلىم گۈلشهنگىمۇ ھېچ ئىنتىزار

  
  بىر گۈزەل گۈلزارغا تهڭ ھۆسنى ئۇنىڭ ئاشىق ئۈچۈن،

  .بىر ئۆزى مىڭ گۈل بولۇپ چاچقاي ئهجهپ مۇشكى ـ ئىپار
  

  تهڭدىشى یوق بىر شىپالىق دورادۇر یارنىڭ بۇیى،
  .سى جىسمىم شىپاھ بولساممۇ مهن قاتتىق بىمارتاپقۇ

  
   گۈلىستان سۇمبۇلى، مهجنۇنتېلى،—شۇ ئۇزۇن زۇلپى 

  بۇ گۈزەل گۈلشهنگه نىچۈن بولمىسۇن قهلبىم خۇمار؟
  

   مېنىڭ ۋەسلىم، جېنىم، ئارزۇممۇ شۇ، بهختىممۇ شۇ،—گۈل 
  .دەپ گۈلىستانلار ئارا نهزمه ئوقۇیدۇ زۇلپىقار

  .، ئاتۇش، شورۇق ـ یىل، دىكابىر1984

  غهزەل
 
 

  زىلۋا قهددىڭنى كۆرەرمهن كۆز یۇمۇپ قىلسام خىیال،
  .سهن بىلهن سۆھبهت قۇرۇپ ئىزدەپ جاۋاپ، سوراپ سوئال

  
  نېمه ئانچه ئۇز یارالغان سهرۋ قامهت پهرى سهن؟
  .گهر سېنى كۆرسه سۇلایمانمۇ یۈرەلمهس بىمالال

  
  كهن،ئاپىرىن، تهڭرىگه، بۇنداقمۇ كارامهت بار ئى

  سېنى بىر كۆرسه كىشى بولماس نىچۈك ئاشۇفتهھال؟
  

  تهڭرى ئهیلهپتۇ ئاتا ھۆسنۈڭگه لایىق ساچنىمۇ،
  .ساچنى سهن سىرتماق قىلىپ قىلدىڭ كىشىگه كۆپ ئۇۋال

  
  كۆزلىرىڭدە مىڭ قویاش تهپتى، نۇرى بار، پارلىغان،
  ئاشۇ ئوتتىن ئوت تۇتاشسا دىلغا گهر، بار نه ئامال؟

  
  خۇدا جىسمىڭنى ئاتهشتىن سېنىڭ؟پۈتتىمۇ یاكى 

  .بىر قاراپ ئوت ئىلكىدە چهكتىم پىراق، ساھىپجامال
  

  زۇلپىقار تاشلاپ نىگاھ ئالدى چىرایىڭدىن ھوزۇر،
  بۇنچه زوقنى سهیلىدىن ئالماق ئاسانمۇ، گهر مىسال؟

  .ـ دىكابىر، ئاتۇش، شورۇق1 ـ یىل، 1984

  باھار، ئهجهپ سېغىندىم سېنى
 
 

  غى ئۆتتىمۇ،قهھرىتاننىڭ سو
  .باھار، ئهجهپ سېغىندىم سېنى
  پۇرىغاندەك بولدى گۈللىرىڭ،
  .باھار، ئهجهپ سېغىندىم سېنى

  
  تۈنلهر ئارا نهزمىلهر قاتتىم،
  یىراقلارغا تهلپۈنۈپ باقتىم،
  خىیال دەریالىرىدا ئاقتىم

  .باھار، ئهجهپ سېغىندىم سېنى
  

  تۇیغۇلىرىم سېزەر خۇش ۋىسال،
  مال،تۇیىلىدۇ چىققاندەك شا

  نورۇز پهیزى بېرىدۇ بۇ ھال،
  .باھار، ئهجهپ سېغىندىم سېنى

  
  كېلىشكهنمىز خهتته ئهسلىدە،

  كۆرۈشۈشكه باھار پهسلىدە،
  ئارمان دەستىدە،― ئاشۇ ۋىسال 

  .باھار، ئهجهپ سېغىندىم سېنى
  

  یارمۇ بهلكىم بولۇپ بىتاقهت،
  ساناپ ئاي، كۈن، مىنۇت ۋە سائهت،

  ت،كۈتۈش جهبرى پۈككهندۇ قامه
  .باھار، ئهجهپ سېغىندىم سېنى

  یۇرتنى قۇچساڭ ھارارىتىڭدە،
   كهلسه یارىم قىیاپىتىڭدە،
  بولساق بىلله زىیارىتىڭدە،

  .باھار، ئهجهپ سېغىندىم سېنى
  

  قانسا ۋىسال تهشناسى دىللار،
  خوشاللىقتىن سایرىسا تىللار،
  ئۆتسه كېیىن بهختلىك یىللار،
  .باھار، ئهجهپ سېغىندىم سېنى

  . ـ یانۋار، ئاتۇش، شورۇق22 ـ یىل، 1985

  ئایدىڭ كېچىدىكى ئهسلهش
 
 

   سامانىڭ قهرىدە،—ئاي ئۈزەر كۆكته 
  .ئاي بىلهن بىلله خىیالىم سهیلىدە

  
  —قارىسام ئاینىڭ جامالىغا، ھامان 
  .كېلىدۇ یادىمغا یار، ماھى تابان

  
  —مهن ماڭار چاغدا ئۇزاتقان ئۇ مېنى 
  .پا كۈنىسىردىشىپ ئایدىڭ كېچه، ھار

  
  ئارىلاپ كهزگهن ئىدۇق باغ ۋە ئېتىز،

  .جۈپ یۈرەكلهر ئوت بولۇپ، سوقاتتى تېز
  

  قالغىنى یادىمدا ئۇ نۇسرەت تىلهپ،
  .كۆز نۇرىدا مىھرى بىرله پهپىلهپ

  
  ھهر قېتىم ئایدىڭ كېچىدە سېغىنىپ 
  .سېنى ئهسلهیمهن، نىگار، ئایغا بېقىپ

  . ـ فىۋرال، ئاتۇش، شورۇق4 ـ یىل، 1985

  غهزەل
 
 

   بى تۇیۇق،، یار،كوچىدا كۆردۈم سېنى
  ئۈلگۈرۈپ ئانچه تېخى كۆرمهي تولۇق؛

  
   بىر یا بولۇپ،—قاشلىرىڭ گویا ساداق 

  .تهگدى كىرپىك ئوقلىرىڭ، قالدى سۇنۇق
  

  ئایرىلىشقا تاس قېلىپ جاندىن تۈگهل،
  .بولدى كۆز ئالدىم قاراڭغۇ، گاھ یورۇق

  
  غان،گهرچه بولساڭمۇ نىگاھ بىر تاشلى

  .خۇددى كۆیگهن نوتىدەك بولدۇم قۇرۇق
  

  قىپ ـ قىزىل بىر پارچه چوغ چۈشتى شۇ دەم،
  .تا بېشىمدىن كۆیدۈرۈپ، گویاكى ئوق

  
  قىلىپ قالدى یۈرەك، لال بولدى تىل،» شۇۋ«

  .بولدى خۇددى تېز قېچىشقا بۇیرۇق
  

  زۇلپىقار ھۈرككهك بۆجهندەك قاچتى تېز،
  .ۈڭچه یوقۋەھىمه ھۆسن» قوش كۆرۈنگهن... «

  . ـ فىۋرال، ئاتۇش، شورۇق12ـ، 9 ـ یىل، 1985

  بېغىشلىما
  )تۇنجى پوۋېستلار توپلامىمغا(

  
 

  :ئهتىۋادۇر ھهممىسىلا یېڭىنىڭ
  .یېڭى مېۋە، تۇنجى چېچهك، تۇنجى قار
  ئىنسان دىلى تۆرىدە بىر سۇلتانكى،
  .تۇنجى سۆیگۈ ـ مۇھهببىتى، تۇنجى یار

  
  ن بېشىدىن،ئۆتهر یاشلىق ھهر بىر ئىنسا

  .یاشلىقىدا بولۇر سۆیگهن جانانى
  ھهر كۆڭۈلدە لهززەت ھهم داغ قالدۇرغان،

  .تېگىپ ئاڭا مۇھهببهتنىڭ پهیكانى
  

  بېغىشلایمهن كىتابىمنى چىن دىلدىن
  .دەسلهپتىكى مۇھهببىتىم ـ یارىمغا
  مهن دېڭىزدىن دۇردانىلهر سۈزگهندە
  .ئىلھام بېرەر كېلىپ ھهردەم یادىمغا

  . ـ مارت، ئاتۇش، شورۇق31ل،  ـ یى1985

  غهزەللهر
 
 

  كېلىشىپ خالىغا، ئىمكاننى تېپىپ مۇڭداشقىلى،
  .باشلىدۇق سۆھبهتنى مهنزىل تاغلىرىدىن ئاشقىلى

  
  ئۆرۈلۈپ ئۆپكهم ئاشۇ دەم، نهپىسىم تېزلهشتى خوپ،
  .ھېسسىیاتىم ئۇلغۇیۇپ تۇردى تېنىمدىن تاشقىلى

  
  ماققا گېرە،ئۈندىدى قهلبىم، سېنىڭ بوینۇڭغا سال

  ئاشۇ چاغ مۈمكىنمىدى بۇ ۋەسۋەسهنى باسقىلى؟
  

  قانچه ئىنتىلدىم سېنىڭ ساچىڭنى ئویناشقا نىگار،
  .یاكى ئاغزىمدىن لاۋانى لهۋلىرىڭگه چاچقىلى

  
  ئهنسىرەپ ئهمما سېنى، یار، رەنجىتىپ قویماس ئۈچۈن،
  .تهسته بهس كهلدىم كۆڭۈل ئېتىمغا نوختا سالغىلى

  
  دىم ئارمانلىرىم قالدى ناھان،ئاخىرى لهۋ تامشى

  .سوڭغى رەت لهۋ جامىدىن مهي ئىچكىلى، مهست بولغىلى
**  

  بىر قارا، ھۆسنۇ ـ جامالىڭنى تۈگهل یادلاپ ئالاي،
  .ئۇیقۇسىز كهچلهردە ھهردەم سهن بىلهن ھهمرا بولاي

  
  ھهر كۆزۈمنى یۇمغىنىمدا كهلسه ئالدىمغا بویۇڭ،

  .خوش بوپ قالايروھى دۇنیا ئىچرە سۆھبهت قىلىبان، 

  بىر قارا، كىرپىك ئوقۇڭنى مهیلى ئات كۆكسۈم تامان،
  .مهلھىمىنى ئاختۇرۇپ مهن قایتا یانىڭغا باراي

  
  لهۋلىرىڭدىن بال ئىچۈرسهڭ تاپقۇسى كۆڭلۈم شىپا،

  .بىر قارا، بىردەم قارا، مهنمۇ یۈزۈڭگه بىر قاراي
  

  ۋىسالىڭ مهن ئۈچۈن بولدى شۇئار،: زۇلپىقار ئېیتار
  كىنىم، كۈتكهن سېنى، كۈتسهم سېنى نىچۈن تالاي؟كۈت

  . ـ مارت، شهمبه، ئاتۇش، شورۇق9 ـ یىل، 1985

  باھار دوقىلىدىكى ئۇچرىشىش
 
 

  باھارنىڭ دوقىلى، تۇیۇلار ئىللىق،
  .ئۇچراشتۇق چۈنكى بىز، دىلدا ھایاجان
  یۈرەكنىڭ رېتىمى ساناپ سكونتلار
  .كۈتكهنتىم یولۇڭغا قاراپ كۆپ زامان

   *                 
  ئۆتتىڭسهن ئالدىمدىن ھۆرۇ ـ غىلماندەك،
  .ئهگهشتىم سایهڭدەك، یهتتىم ھهم قوغلاپ

  باققاندا جامالىڭ ماھىغا شۇ چاغ،
  .تۇیۇلدى گویاكى چىققاندەك ئاپتاپ

  
  ئىككىمىز خالىدا ئولتۇردۇق ئۇزاق،
  .یهشمهكچى بولۇشتۇق دىلدا تۈگۈننى
  بۇ ۋىسال بىتاقهت ئهیلىگهن مېنى،
  .ھهرقېتىم ئویلىغان چاغدا بۈگۈننى

  
  ئۇزاقتىن كۆڭۈلگه تىزىلغان سۆزلهر
  .تارتىنىش ئىچىدە بولغانتى غایىپ
  یۈرەكنى سىقاتتى ئۇزاق سۈكۈتلهر،
  .تىناتتۇق ھاسىراپ، قىزىق ئاجایىپ

  
  ئهي پهرى، تۇیدۇڭمۇ، شۇ چاغدا دىلىم
  .ئىنتىلگهن بىتاقهت قۇچاقلىرىڭغا

  ىز بۇت كهبى،ۋە لېكىن قاتقانتىم جانس

  .مهست بولۇپ ئىپاردەك پۇراقلىرىڭغا
  

  ئىستهیتى ئىشتىیاق تولغان یۈرىكىم
  .ئهركىلهپ سۆیۈشكه، ئهركىلىتىشكه ھهم

  ۋە لېكىن جۈرئىتىم بولمىدى ئۇنچه،
  .ئۆتمهكته مىنۇتلار ئېزىز ـ مۇھتىرەم

  
  خوشلاشماق بولدۇق بىز ئاخىر نىھایهت،
  .تۇرۇشتۇق بىر ھازا تىكىلىپ ئۈنسىز
  ئىنتىلدىم قانچه رەت شۇ چاغدا یهنه،
  .باغرىڭغا ئۆزۈمنى ئاتماققا، ئهي قىز

  
  مۇھهببهت پهیكانى قىلغاچ یارىدار،

  .یوق ئىدى مېنىڭدە ئۇنچىلىك مادار
  ئۇزاتتىم ، دىلىمدا قالدى ئارمىنىم،

  .تا قاراڭ یۈتكىچه قاراپ ئىنتىزار
  

  ئارتۇقچه مهي ئىچكهن كهبى مهست بولۇپ،
  .هختنىڭ قۇچاقلىرىدایۈردۈممهن ب

  ئازابى كۆپ، لېكىن شېرىن مۇھهببهت،
  .تاۋلاشقا باشلىغان سىناقلىرىدا

  
  بىرىنچى ئۇیقۇسىز كېچه باشلىنىپ،
  .شېرىن چۈش خىیالى چولغىدى مېنى
  ئویلایتىم، دىلىمدا تهكرارلاپ تىلهك،
  .شۇ كېچه تۈن بویى چۈشهشكه سېنى

  
  ۋە لېكىن چۈش ئۈچۈن كېرەك ئۇخلىماق،

  .ۇمنى تاپالماي قىلىمهن خىیالئۇیق

  پایانسىز تهسهۋۋۇر سهھرالىرىدا،
  .ماڭا جۈر سىماسىڭ، ئهي ساھىپجامال

  
  ئۆمۈردىن ئۇزاقراق تۈنمۇ تۈگىدى، 

  .خورازلار ئېپ كهلدى تاڭدىن خۇشخهۋەر
  باھارنىڭ دوقىلى بۈگۈن،! پاھ، جۇدۇن

  .ئاق قىلىپ بېزەپتۇ یهرنى شۇ قهدەر
  

  هن كهبىئۈرۈكنىڭ چېچىكى تۆكۈلگ
  .یاغماقتا توختىماي یهنه ئاپپاق قار
  بىردىنلا مۇساپهڭ كهلدى یادىمغا،

  »بۇ قاردا قانداقمۇ كېلهلهیدۇ یار؟«
  

  قۇش بولۇپ خىیالىم كهتتى یېنىڭغا،
  .قار ساڭا غهمكىنلىك بهرمىسىدى دەپ
  مۇڭدىشىپ ئویۇمدا سهن بىلهن گویا،
  .كۆڭلۈڭنى ئاچقىلى كۈلهتتىم ھه دەپ

  
  رلىدى، سىقتى یۈرەكنى،پىغانىم ئۆ

  .ئاققارغا تىكىلىپ تۇردۇم كۆپ، ئۇزاق
  ئاق یۈزۈڭ ئهسلىتىپ ئاشۇ قار ماڭا،
  .ئۇلغىیىپ باراتتى دىلدا ئىشتىیاق

  
  بىلدىممهن، چۆلدەرەپ قالغۇدەك ئالهم
  !ئهگهر سهن بولمىساڭ، بولمىساڭ سهنلا

  ھایاتلىق تۇیغۇسى بېرەر نهپىسىڭ
  .ھلامۇشۇ كهڭ دۇنیاغا، كۆزلىرى شه

  
  پىغانىم باسقىلى ئالدىم قهلهمنى

  .ئۇ ھهمرا ھهمىشه یالغۇزلىقىمغا
  قۇرلارغا تىزىمهن پىغانلىرىمنى،
  .مىسرالار ئایلىنار خوشاللىقىمغا

  . ـ مارت، یهكشهنبه، ئاتۇش، شورۇق10 ـ یىل، 1985

  ....ئۆتتى تېخى بىر ھهپته، لېكىن
 
 

  —كۆرۈشكهندۇق، ھایاجاندا دىل 
  .ت قوینىداپهپىلهنگهن بهخ

  —ئۆتتى تېخى بىر ھهپته، لېكىن 
  .نهچچه ئهسىر ئۆتكهندەك گویا

  
  —ئۆتتى تېخى بىر ھهپته، لېكىن 

  .تۇیۇلىدۇ غۇۋا چۈش كهبى
  ئۇ ئۇزاقتا قالغان بىر ئۆتمۈش،
  .خاتىرىسى تاتلىق ۋە سهبى

  
  —ئۆتتى تېخى بىر ھهپته، لېكىن 
  .ھهر مىنۇتنى سانایمهن یىل دەپ

  كۆرۈشنىسېغىنىمهن قایتا 
  .ھهر نهپهسته شۇ كۈننى ئهسلهپ

  
  —ئۆتتى تېخى بىر ھهپته، لېكىن 
  .سېغىنىچتىن یۈرەكلىرىم داغ

  پهریادىمغا گۇۋا پهقهت شام،
  .ماڭا ئۈلپهت بولغاچقا ھهر چاغ

  
  قۇچار بهزەن ئاچچىق پۇشایمان
  .یۈرىكىمنى ئۆرتهپ، تاتىلاپ

  دەیمهن نىچۈن مۇڭداشمىدىم كۆپ،
  .ېنىشلاپكۆرمىدىممهن ئۇنى ی

  لېكىن ئۇ چاغ بولغان ئىدىم لال،
  .سۆزلهشكه تىل كهلمهي بىمالال
  تىكىلىشكه بولسۇنمۇ جۈرئهت؟
  .تۇرسا پهرى، قاشلىرى ھىلال

  
  —ئۆتتى تېخى بىر ھهپته، لېكىن 

  .تولغىنىمهن ھىجران ئوتىدا
  بهزەن پۇشمان مالال قىلىدۇ،
  .قىینار مېنى ۋىجدان سوتىدا

  .،شهنبه، ئاتۇش، شورۇق ـ مارت16 ـ یىل، 1985

  ... یوللارۇب
 
 

  بۇ یوللار سوزۇلغان ئۇپۇققا قهدەر،
  .بىر ئۇچى یار ئۆیى، شۇنچىلىك یىراق
  یوللارنى كېسىدۇ شېغىللىق سایلار،

  .شۇنچىلىك ئىگىز ـ پهس، قایرىیدۇ ئایاق
  بۇ یولنىڭ جاپاسى تالدۇرار شۇنداق،

  قانداقمۇ كېلىسهن، دىلبىرىم، ئاپپاق؟
  

  ر ئىككى دىل ئارا تۇتاشقانبۇ یوللا
  .ئىلاھى بىر تۈسته باغلانغان رىشته
  بۇ سېنىڭ ئۆیۈڭگه قایتىدىغان یول،

  .ساقلایمهن سېنى یار، ھهر شهنبه چۈشته
  شاماللار ئىللىق ھىد ئېپ كېلهر بۇ یاق،

  .پۇرایمهن شامالنى، دىلبىرىم، ئاپپاق
  

  شۇڭلاشقا بىلىنمهس یولنىڭ سایلىقى،
  .س دىلغا ۋەھىمهیىراقلىق سالالما

  سایلاردا، توپىلىق یارلار ئىچىدە
  .ئىزىڭنى ئىزدەیمهن، جانان، ھهمىشه
  ―كۆزۈمگه تۇتىیا سهن باسقان تۇپراق،

  .سهن باسقان یوللارمۇ، دىلبىرىم، ئاپپاق
  

  ئاراملىق سالقىنلار ئهۋەتهر گاھى
  .ھالىمغا ئېچىنغان دەریا بوغىزى
  كۈتىمهن، دەریانىڭ قىنىدا، سایدا،

  ى ئۇ قهلبىمنىڭ یورۇق یۇلتۇزى؟قېن
  بىلمىدىم شۇ بۈگۈن ماڭدىڭكىن قانداق،
  .كهلمىدىڭ، مۇڭلاندىم، دىلبىرىم، ئاپپاق

  
  یوللارنىڭ تېشىنى سۆیدۈم ئاۋایلاپ،

  .ھهم یاقتىم كۆكسۈمگه، سۈرتتۈم كۆزۈمگه
  خوشلاشتىم، ھهردەمكى سىرداش ساي بىلهن،

  .ك ئىچىدىن كهلمهي ئۆزۈمگهۈمهیۈسل
  هن كۈتىمهن شۇ سایدا ھهرۋاق،لېكىن م

  .مهیلى كهل، كهلمىگىن، دىلبىرىم ئاپپاق
  . ـ مارت، شهنبه، ئاتۇش، شورۇق23 ـ یىل، 1985

  دەرتنىڭ داۋاسى سهن سهن
  
  

  سېغىنىچتىن تولغىناتتىم قىینىلىپ،
  .دایىم شۇڭا ئېغىر ـ ئېغىر تىناتتىم
  كۆكرىكىممۇ تار كهلگهندەك یۈرەككه

  .مانغا چاپاتتىمئارام ئىزدەپ ھهر تا
  

  كۆیۈك یامان دېسه بۇرۇن كونىلار،
  .ئىشهنمهیتىم، یاشلىقىمغا ئېلىپ مهن
  بىلدىم ئهمدى، دەردى یهتتى ۋە ئهزدى،
  .مۇشۇ دەرتنى تارتىۋېرىپ، تېلىپ مهن

  
  ―پهنگه رەخمهت، ئىجات ئهتكهن بىزگه ۋە 
  مىلیونلىغان تهشنالارغا بىر ھىكمهت؛

  لىدىئاشۇ ھىكمهت رىشتى بىزنى باغ
  .تاپتىم سېنىڭ تاۋۇشۇڭدىن مهن جۈرئهت

  
  جۈرئهت تاپتىم، بهخت تاپتىم، ئامرىقىم،

  .سىم تاناپتا ئاقتى سۆیگۈ مىھرىمىز
  بولساقمۇ گهر یىراق ـ یىراق ئۆز ئارا،
  .سهن غهرپته، ھهم شهرقته بىرىمىز

  
  سۆیگۈ دېگهن شۇڭا تاتلىق، ئومىقىم،

  .ئۇ كۆمۈلگهچ ھهسرەت بىلهن، دەرت بىلهن
  شۇڭا سېنىڭ ئىشقىڭ بىلهن تولغانسام
  .سېزەر قهلبىم بىر لهززەتنى بهك بهلهن

  بۇ مۇھهببهت بهرسه مهیلى دەرت ماڭا،
  .ئازاپ ئىچرە یادلاپ ئۆتهي نامىڭنى

  ئهھدىم مهھكهم، ئهقىدەم چىن ۋەسلىڭگه،
  .ساقلا سهنمۇ چىن دىلىڭدا یارىڭنى

  
  ئۈمىد بىلهن یاشار ئىنسان دۇنیادا،

  .ه ئىنسان بىلهن ھایاتقائۈمىد رىشت
  سهنلا مېنىڭ دەرتلىرىمنىڭ داۋاسى

  .ئاشۇ ئۈمىد ئۈندەر مېنى ساباتقا
  . ـ ئاپرىل، ئاتۇش، شورۇق17 ـ یىل، 1985

  نىڭ تىنىقىڭې س—نىڭ بهختىم ېم
  
  

  —بهخت دېگهن بهك مۇقهددەس، ۋە لېكىن 
  .كۆرۈنمهیدۇ، ئۆزى مهۋھۇم بىر ئۇقۇم

  نى،كۆرۈنمهیمۇ سۆیۈندۈرەر كىشى
  .بهك ئىنتىزار قىلار ۋەسلى ھهم چوقۇم

  
  بهخت بولدى شۇ تاپ ماڭا، ئامرىقىم،

  .سېنىڭ نهپهس ـ تىنىقىڭنى ئاڭلىماق
  بهخت بولدى تۈنلهر ئارا نهزمهمدە

  .سېنىڭ سۆیگۈ ـ مۇھهببىتىڭ داڭلىماق
  

  تىنىق دېگهن جانلىقلاردا بار نهرسه،
  مۇھتىرەم؟: تىنىق دېسه كىم ئېیتىدۇ

  ڭ تىنىقلىرىڭ دىلىمدالېكىن سېنى
  .قوزغار شادلىق، ھایات زوقى ۋە ئهلهم

  
  لېكىن دایىم نېسىپ بولماس ئاڭلاشمۇ،

  .ساڭا ئاددىي، ماڭا ئېزىز شۇ تىنىق
  كۆرۈشكهندە نهپىسىڭنى تىڭشىسام
  .دېمه، یارىم، مېنى چهندان بهتقىلىق

  
  كۆرىنهرمىش ئایدەك بولۇپ تېزەكمۇ
  .كۆیگهن كىشى كۆزى بىلهن قارىسا
  ماڭا نىچۈن بىلىنمىسۇن مۇقهددەس
  قۇلىقىمغا تىنىقلىرىڭ ئاڭلانسا؟



 40 

  
  بهخت ماڭا تىنىقىڭنى ئاڭلىماق،

  .قىلالمایمهن بۇندىن ئارتۇق تهسهۋۋۇر
   ۋەسلىڭگه ـ—ئهگهر یهتسهم ئىنتىزارىم 

  .ئۆلهمدىمكىن، خوشاللىقتىن ئهیتاۋۇر
  

  لېكىن تهقدىر سېپىل سوققان ئارىغا،
  .هزەن تهقدىرمۇئهمما مۇتلهق ئهمهس ب

  ماڭا یاتتۇر تهقدىرىمدىن زارلىماق،
  !ئىشىنىمهن، رول ئوینایدۇ تهدبىرمۇ

  . ـ ئاپرىل، ئاتۇش، شورۇق17 ـ یىل، 1985

  ببهت؟ھهانچه سىرلىق تۇیغۇ مۇئمه ېن
  
  

  نېمه ئانچه سىرلىق تۇیغۇ مۇھهببهت؟
  .كۆڭۈللهرگه سالار خوشلۇق، ۋەسۋەسه

  كلهر،شادلىق بىلهن یانسا بهزەن یۈرە
  .ۋەسۋەسىسى ئۆرتهر دىلنى بىر ھهسسه

  
  بۇ تۇیغۇغا ئهسىر بولغان ئادەمگه
  .تۇیۇلىدۇ ھایات شۇنچه ئاجایىپ
  چۈشلهر ئارا كۆرسه یاكى ئویلىسا

  .ئاللىقانداق قایغۇلىرى بوپ غایىپ
  

  كىم ھایاتتا ھهمرا بولدى سۆیگۈگه
  .ھهسرەت چهكمهي ۋىسال قۇچقان بىرى یوق

  كۆیگهن یارىغا،ۋەسلى مهلھهم بولسا 
  .ھىجران تهگدى یۈرىكىگه بولۇپ ئوق

  
  مۇشۇ تۇیغۇ مۇپتىلاسى بولغانلار
  .باتۇر بولار، چۈشكۈنلىشهر ۋە گاھى
  قۇچسا بىرى یار شهنىگه شهرەپلهر،

  .بىرسى جاندىن كهچتى، چىقتى ئاھ ـ ۋاھى
  

  ماڭا سېنىڭ قاراشلىرىڭ ئامرىقىم، ـ
  .بهخش ئېتهر یاشاش ئۈچۈن جاسارەت

  سۆیگۈ قهسىرىسى یاسایمهن،ساڭا 
  .قهلىمىمدە بىنا قىلىپ ئىمارەت

  —ھهم ئۆزەمنىڭ خوشاللىقى، ھهم ئهلنىڭ 

  .ساداقهتته مۇھهببىتىڭ كۈیلىمهك
  شۇ سۆیگۈنىڭ ئىلھامىدىن ئىشىمدا
  .ئهڭ ئاداققى مهنزىللهرنى كۆزلىمهك

  
  گۈلنىڭ ئىشقى سایرىتارمىش بۇلبۇلنى،

  ؟گۈل بولمىسا سایرارمىدى بۇلبۇلمۇ
  سېنىڭ ئىشقىڭ شائىر قىلدى مېنى، یار،

  .قىلدى ئىجاد مهیدانىدا دۇلدۇلمۇ
  

  نېمه ئانچه سىرلىق تۇیغۇ مۇھهببهت؟
  .شۇ تۇیغۇدىن كىشى كۆڭلى سۇ ئىچهر

  بهخت بهرسه مۇشۇ تۇیغۇ ئىنسانغا
  ئازاپنى دەپ كىم ئۇنىڭدىن ۋاز كېچهر؟
 . ـ ئاپرىل، ئاتۇش، شورۇق22 ـ یىل،1985

  ئایرىلغاندا
  
  

  شادلىق بىزگه قۇچاق ئېچىپ ئۇچراشساق،
  .ۋاقت ئۆتهر شۇنچه ئۇچقۇر، شۇنچه تېز
  مۇشۇ ۋىسال مىنۇتلىرى بوپ غایىپ،
  .قالار دىلدا غۇۋا چۈشتهك تۇتۇق ئىز

  
  شۇڭا دائىم ئۇچراشقاندا سهن بىلهن
  .ئایرىلىشتىن بېشىم قاتار قهۋەتلا

  ۋىسال ئۈچۈن ئایاپ تهقدىر ئىنایهت،
  .ایانماسكهن پهقهتلاھىجران ئۈچۈن ئ

  
  كهتكىنىڭدە خهیرلىشىپ قېشىمدىن
  .ھهردەم مېنى قىینار ئۈنسىز بىر یىغا

  بوغۇزىمدا تۇرۇپ قالار ئاۋازىم،
  .یاشلىرىممۇ ئېقىپ چىقماس تېشىغا

  
  شۇ چاغ كېتهر گویا مېنىڭ قېشىمدىن
  .ئهتراپتىكى جىمى جانلىق، مهۋجۇدات

  .كېتهر ھهتتا یۈرىكىمنىڭ تېڭىمۇ
  .ئىچرە چېكهر قهلبىم ئاھ ـ پهریاتھىجران 

  
  بۇ تهنھالىق شۇنچه یوچۇن، شۇنچه یات،
  .یوقتۇر بۇنداق یالغۇزلۇقنىڭ تهڭدىشى
  مهن ئۆزەمنى سېزىمهن كهڭ بىر چۆلدە،
  .بۇ چۆللۈكته یوقتۇر ئۆزگه ھېچكىشى

  سایىداشقا یوقتۇر بىرەر گىیامۇ،
  ...یا خارابه تاملار، یاكى تاغ ـ ئىدىر

  ...، یاكى یامغۇر، یا بۇلۇت،یا تامچه سۇ
  !ھهریان باقسام ھېچنهرسه یوق بهرىبىر

  
  چۈشۈممۇ بۇ؟ دەیمهن بهزەن ئۆزۈمگه،
  .ئویغىنىشقا ئۇرىنىمهن تىپىرلاپ

  ئىھ، ئاشۇ چاغ كهلسهڭ ئىدىڭ قېشىمغا،
  .ۋە ئویغاتساڭ مېنى تاتلىق قىچىقلاپ
 . ـ ئاپرىل، ئاتۇش، شورۇق22 ـ یىل،1985



 45 

  ت بهلگىسىكالىنداردىكى بهخ
  
  

  ھىجران چېغى،
                     كۆزلىرىمدە یاش،

  .بىر نۇقتىغا تىكىلگهن جىمجىت
  كۆز نۇرۇمدا ئىزلهیمهن ئىزلار

  .پىغانىمنى قىلاي دەپ بىتچىت
  

  —ئىز ـ ئىزلهیمهن، قوزغاشقا دىلدا
  .ساڭا تالىق تاتلىق ئهسلىمه

  ھىجران تېغى باسقاچ دىلىمنى،
  .هزەربىلىرى سېلىپ ۋەھىم

  
  قایسى كۈنى ئۇچراشتۇق خوشال،

  بهختىمىزدىن مهست بولۇپ كۈلدۇق؛
  قایسى چاغدا كۆرۈپ یىراقتىن
  ...ئىشارىدە مهخسهتنى بىلدۇق؛

  
  ھهر كۈنىدە بىردىن بهلگه بار،
  .كالىندارغا سىزغانمهن تۈگهل
  كۆردۈم بۈگۈن شۇ بهلگىلهرنى،

  .كۆز ئالدىمغا كهلدىڭسهن، گۈزەل
  

  گىلهرنى؟كىم چۈشهنگهي بۇ بهل
  )رەقهملهرگه سىزىلغان چهمبهر(

  :لېكىن ماڭا ئهسلىتهر شۇنى

  .ۋىسال قۇچقان شۇ كۈندە، دىلبهر
  

  تىكىلىمهن شۇ بهلگىلهرگه،
  .ئهسلىمىلهر كېلىدۇ بىر ـ بىر
  خىیال قۇشۇم ئۇچۇپ یىراققا،
  .سېنىڭ بىلهن قىلىدۇ سهیىر

  
  بۇ بهلگىلهر ئاددىي بهلگىلهر،
  .ئهمما ماڭا بهخت بهلگىسى

  كهچمىشلهرنى ئهسلىتىدۇ ئۇ،
  .ئایان بولار یهنه كهلگۈسى

  
  ئارمان تولا ئىنسان دىلىدا،
  .ئهمما ئازدۇر ئىشقا ئاشقىنى

  ئهگهر بولسا قىسمىتىڭ تهتۈر،
  .بهرباد قىلار تهقدىر تاشقىنى

  
  تهزدى مېنىڭ ۋىسال گۈللىرىم،
  .قالدى سۆیگۈ دىلدا داغ بولۇپ
  بهلگه قالدى كالىندارىمدا،

  . چاغدىن یالداما بولۇپخوشال
 . ـ ئاپرىل، ئاتۇش، شورۇق27 ـ یىل،1985

  ...نلاۈسۇمرۇغ بولسام ئهگهر بىر ك
  
  

  چۆچهكلهردىن ئاڭلایتىم بۇرۇن
  ،)سهبى ۋاقتىم، خىیالىم ئۇچقۇر(

  چۆچهكتهكلا ئىدى خىیالىم،
  .ماڭا تهسىر قىلغاچقا چوڭقۇر

  
  :ئېیتىلاتتى چۆچهكلهردە كۆپ

  ۇش بار ئىكهن،سۇمرۇغ دېگهن بىر ق«
  بویى ئۇنىڭ تاغ قىیاسىدەك،
  .قاناتلىرى گویاكى یهلكهن

  
  ئۇچار ئىمىش سۇمرۇغ بىمالال،

  .باتۇرلارنى یۈدۈپ ئۈستىگه
  ئۆتهر ئىمىش ئۇچۇپ دېڭىزدىن،
  »...تىلسىملارنىڭ ئۇ بىر چېتىگه

  
 سۇمرۇغ بولسام ئهگهر بىر كۈنلا

  .ئۇچۇپ كهتسهم، یار، سېنى ئېلىپ
  یانى تهرك،ئهتسهك مۇشۇ دۇن

  .ماكانلاشساق تاغلارغا بېرىپ
  

  قات ـ قات تاغلار ئىچىدە بولسا
  .چىمهنزارلىق، بۈككىدە ئورمان
  بۇلاق سۈیى ئاقسا شىلدىرلاپ،

  .بۇغا ـ مارال یۈرسه خىرامان

  یاغاچلاردىن یاسىساق كهپه،
  .تېرىلهرنى قىلساق سېلىنچا
  یاكى یاتساق چىمهن ئۈستىدە،

  .پىنچاكۆك ئاسماننى قىلىپ یې
  

  سهزمهس ئىدۇق یالغۇزلۇقنى ھېچ،
  .ماراللارنى قىلاتتۇق ئۈلپهت

  كىیىكلهردەك سهكرىشىپ بىزمۇ،
  .روھهن زادى چهكمهیتۇق كۈلپهت

  
  ئورمانلاردا قوغلىشىپ ھارماي،
  .گاھ چېچىشساق بۇلاق سۈیىنى
  گاھى قىیا ئۈستىگه چىقىپ
  ...یاڭراتساق شاد یۈرەك كۈیىنى

  
  ەتتىن،خالى ئىدى بۇ یهر غهیۋ

  .ھهسهتخورلۇق كېلهلمهیتى ھېچ
  پهقهت سۆیگۈ، سۆیگۈلا بولۇپ،

  .كۈندەشلىككه چېپىلغان قىلىچ
  

  دەككه ـ دۈككه یات ئىدى دىلغا،
  .چۈنكى بۇ یهر بىزنىڭلا دۇنیا
  پادىشا ھهم پۇخرا ئۆزىمىز،

  .تالاشمایتۇق، بىر ئىدۇق گویا
  

  گهرچه نامرات ئۆتسىمۇ تۇرمۇش،
  .هنالىقكۆڭۈللهر توق، ئىدى م

  شۇنداق بهخت یار بولسا بىزگه

  ...مهیلى ئىدى قىلساق گادالىق
  

 سۇمرۇغ بولسام ئهگهر بىر كۈنلا
  .سېنى ئېلىپ ئۇچۇپ كېتهتتىم
  یامان كۆز ھهم یامان سۆزلهرنى

  .بىر یولىلا تهرك ئېتهتتىم
 . ـ ئاپرىل، شهنبه، ئاتۇش، شورۇق27 ـ یىل، 1985

  لىپ كهلگىن پوچتالیۇنېبهخت ئ
  
  
  ىپىرلایدۇ یۈرىكىم ھهر كۈن،ت

  .ئۇیقۇ كهلمهي ۋە یا ئۇزاق تۈن
  تاڭغا شۇنچه بولۇپ ئىنتىزار،

  »!چوقۇم بار بۈگۈن«دەیمهن دائىم 
  

  نهچچه چىقىپ ئىشك ئالدىغا
  .تىكىلىمهن یوللارغا ئۇزاق
  ھایاجاندىن تىترەر ۋۇجۇدۇم
  .پوچتالیۇن كهلگهندە ھهرۋاق

  
  ئۈمىد بىلهن كۈتۈپ ئالىمهن،

  .قۇرۇپ، لېۋىمنى تامشىپگېلىم 
  سومكىسىنى ئاختۇرغاندا ئۇ

  .بویۇن سوزۇپ، بىلله قارىشىپ
  

  بىكار بولۇپ چىقىدۇ لېكىن
  .كۈنلهر، تۈنلهر بویى كۈتكىنىم
  كېلهر پهقهت گېزىت ۋە ژۇرنال، ـ
  .باشقا خهتلهر شۇنداق بى تىنىم

  
  سېنىڭ خېتىڭ مېنىڭ كۈتكىنىم،

  .ئاشۇ خهتلا كهلمهیدۇ زادى
  تۇڭ، یا یۈتتى خېتىڭ،یا ئۇنۇت

  .گۈلگه ناھان بۇلبۇل پهریادى

  سېنىڭ خېتىڭ یوق بولۇپ چىقسا

  .»لهسسىدە«كۆڭلۈم مهیۈس بولۇر 
  ۋەدە بهرگهن خهت یېزىشقا سهن
  .ئهڭ ئاخىرقى ۋىسال پهیتىدە

  
  قېنى سېنىڭ یازغان خهتلىرىڭ؟

  قېنى ماڭا بهخت باغىقى؟
  قاچانغىچه كۈتىمهن سېنى،

   ئایىقى؟بۇ كۈتۈشنىڭ یوقمۇ
  

  لېكىن ئاچچىق قىلساممۇ قانچه
  .زېرىكمىدىم كۈتىۋېرىشتىن

  كهلسه پوچتا یۈگرەپ چىقىمهن
  .قولنى ئۈزۈپ ھهر زۆرۈر ئىشتىن

  
  بویۇن قىسىپ قالىمهن یهنه

  .بوسۇغىدا بىر ھازاغىچه
  پوچتالیۇننى ئۇزىتىپ مهیۈس،
  .قاراپ شۇ یان كۆزۈم تالغىچه

  
  بهخت ئېلىپ كهلگىن پوچتالیۇن،

  .ۋلىیاسهن شۇ تاپتا ماڭائه
  یاتلار مهیلى كۈلسه كۈلۈشسۇن،

  .مهبۇد بىلىپ چوقۇناي ساڭا
 . ـ ماي، پهیشهمبه، ئاتۇش، شورۇق2 ـ یىل، 1985

  مۈزۆچاخچاق ئهمهس ئىدى شۇ س
  
  

  خىیالىمدا قۇچاتتىم ۋىسال،
  .قىلار ئىدىم سهن بىلهن سهیلى
  گۈلشهنلهرنى كېزەتتىم خوشال،

  . لهیلىسوغا ئۈچۈن ئۈزەتتىم
  

  سۇمبۇل چېچىڭ چاچاتتى ئىپار،
  .باغلىۋالسام ئۆزۈمنى ساڭا
  یوقتهك ئىدى تهسهۋۋۇرۇمدا
  .بۇندىن ئارتۇق بهختمۇ ماڭا

  
  باغلالمىدىم چېچىڭدا بوینۇم،

  .چىرمىشىشقا بولمىدى نېسىپ
  ھىجران بىزنى ئایرىپ بى ۋاقت،

  .پارە بولدى یۈرەك ئۆرتىنىپ
  

  شۇڭا ساڭا ئاخىرقى دەمدە
  .بىر تال چېچىڭنى بهرگىن: دېدىم

  باغلاپ ئالاي بوینۇمنى شۇندا، ـ
  .دېسهم پهرۋا قىلمىدىڭ لېكىن

  
  چاخچاق ئهمهس ئىدى شۇ سۆزۈم،

  .ئىدى ئاشۇ ئاداققى ئارزۇ
  ناز ـ كهرەشمه بولدى جاۋابىڭ،
  .شۇنچه تاتلىق، شېرىن، تهۋەززۇ

  ئېتىۋارغا ئېلىپ شۇ سۆزنى

  .ئهۋەتهرسهن بىر تال ئۇزۇن چاچ
  — تهلهپنى قویدۇم پهقهتلابۇ

  .ۋەسلىڭ ئۈچۈن مهجنۇنه بولغاچ
 . ـ ئاپرىل، سهیشهمبه، ئاتۇش، شورۇق30 ـ یىل، 1985

  پۇشایمان
  
  
  راست سۆز ئىكهن،» ئهل قىساسۇـ مىنهلھهق«

  .قىلمىشىمغا لایىق بولدى جازایىم
  ئاھ چهككهننىڭ تۇتتى ئاھى ـ قىساسى،

  نېمه گۇناھىم؟: دېمىدىم مهن شۇڭا
  
  ڭۋاش كۆڭلۈم ئېزىقتۇردى ئهقلىمنى،به

  .ۋابال قىلدىم بىر ئاجىزە نىگارغا
  یاكى قهدىر ـ قىممىتىنى بىلمىدىم،
  .بىچارىنى قویدۇم شۇنداق ئاھ ـ زارغا

  
  یۈرىكىنى ئهلهم بىلهن ئۆرتىدىم،

  .غۇنچه گویا خازان بولدى سولىشىپ
  ئۆڭدى ئۇنىڭ پهرى یهڭلىغ چىرایى،

  . پۇلىشىپدەسسهلگهندەك گۈلنىڭ بهرگى
  

  ھېچ تۇتامسىز سهۋەپ بىلهن رەنجىتتىم،
  .یىغلاپ چىقتى ئۇزاق تۈنلهر ئۇ ئۈنسىز
  :زۇلۇم قىلىپ قىینىساممۇ دېدى ئۇ

  »...كهچۈر مېنى، یاشالمایمهن سېنىڭسىز«
  

  یالۋۇرۇشلار ئازراق تهسىر قىلاتتى،
  .جاھىللىقىم تاپار ئىدى قانائهت

  شۇنىڭ بىلهن ئىناقلىشىپ قالاتتۇق،
  .مېنىڭ بولۇپ ئاخىر ناھایهت» لىبهغه«

  ئاخىر ئۇنىڭ سهۋرىسىنى قۇرۇتتۇم،
  .توشتى چىدام، تاقىتىنىڭ پهیمانى

  —چىداپ مېنىڭ بارچه سىتهم ئوقۇمغا 
  .قۇرۇپ پۈتتى نازۇك تهننىڭ دەرمانى

  
  ھىجران قۇچاق ئاچتى بىزگه، ئایرىلدۇق،

  .زۇلۇمدىن، مهن یولداشتىن قۇتۇلدۇم― ئۇ 
  ساددا، سهبى بالىدەكبىر بهختسىز، 

  .دا بهڭۋاشلىققا ئۇتۇلدۇم»تاۋكا«بۇ 
  

  ئۆتتى كۈنلهر ھهمدە تۈنلهر ئۇنىڭسىز،
  .بارغانسېرى یامانلىقلار ئۇنتۇلدى

  ئهسلهش ئۈچۈن قالدى پهقهت یاخشىلىق،
  .كۆڭۈل ئۇنىڭ ۋەسلى تامان ئۈمتۈلدى

  
  ئایرىپ تۇرار ئىدى بىراق ئارىنى،
  .ىھىجران تېغى، دېڭىزى ۋە ئوكیان

  لهۋنى چىشلهپ تهن بېرىشتۇق تهقدىرگه،
  .بولمىغاچقا یارىشىشنىڭ ئىمكانى

  
  ئاستا ـ ئاستا كۆڭۈلدىكى جاراھهت

  .قهقهچ بولۇپ قۇرۇپ چۈشتى، ساقایدى
  چوڭقۇر ئىزنا ـ تاتۇق قالدى ئورنىدا،
  .غۇۋا كۆڭۈل شهكلهن ئاز ـ پاز ئاقایدى

  
  جۆرە بولدۇم ئىككىنچى یار ۋەسلىگه،

  . گویا بېشىم ئوڭلاندىبىر ھېساپتا
  :ئۇزۇن ئۆتمهي سهزدى شۇنى یۈرىكىم

  ...تۇنجى یارنىڭ ئاھۇ ـ زارى ئاڭلاندى
  

  تۇنجى سۆیگۈ ۋىسالىكهن بىر جهننهت،
  .تۇنجى سۆیگهن نىگار ئۆمۈر زىننىتى
  ئۇنىڭ ئهگهر قىممىتىنى بىلمىسهڭ،

  .، تۈگمهیدىكهن مىننىتى»ئۆتنه جاھان«
  

  ۆز ئارائۆتمهك كېرەك ئىكهن باشتا ئ
  .كهڭ قوساقلىق بىلهن ئهپۇ قىلىشىپ
  ئۆتكهن ئىشنى كوچىلاشماي، سهۋەپنى
  .ئىتتىرىشمهي، بهلكى ئهكسى تالىشىپ

  
  قهرز ئالساڭ قایتۇرمىقىڭ مۇقهررەر،
  .نېمه تهرسهڭ یهردىن شۇنى ئالىسهن
  ۋابال قىلساڭ بىرسىگه گهر، ئاخىرى
  !قىساس ئوتى ـ یالقۇنىدا قالىسهن

 .ـ فىۋرال، ئاتۇش، شورۇق 13 ـ یىل، 1985

  شهمبىدە
  
  

  یىغا تۇتار مېنى شهمبىدە،
  .شۇ كۈن دىلدا ھىجران، دەرت، پىراق
  بۇلبۇل جهنۇپ تامان كهتكهندەك،
  .ھهر شهمبىدە كېتىسهن یىراق
  ساڭا ھهمرا، یولداش بولالماي،
  .بویۇن قىسىپ قالىمهن بىراق

  
  یىغا تۇتار مېنى شهمبىدە
  .ئۇزاتقاندا كۆڭلۈمدە سېنى

  ماڭغىنىڭنى كۆرمىسهممۇ گهر،(
  )ۋاقتى ئېنىق، تۇیىمهن شۇنى

  شۇندىن باشلاپ تا سهن كهلگىچه
  .ھۆكۈم سۈرەر ھىجران جۇدۇنى

  
  جىمجىتلىققا چۆكىدۇ شهھهر،
  .بازار شۇنچه كۆڭۈلسىز ۋە سهت
  چىقار بهزەن یول بویلاپ قۇیۇن،

  .سهن یوق، شۇڭا پىرقىراپ دەھشهت
  ھهتتا قىزغىن شهھهر شاۋقۇنى
  .مۇڭلۇق یىغا، نىدا ۋە ھهسرەت

  
  بۇرۇن بۇنداق شهمبه كۈنلىرى
  .ئىچىشهتتۇق ۋىسال كهۋسىرى

  بهختىمىزدىن مهست بولۇپ گویا،

  .كېزەتتۇق كۆك، بولۇپ ئهختىرى
  قىینىسىمۇ سېغىنىچ ئىشقى،
  .تىلغىمایتى ھىجران خهنجىرى

  
  تهقدىر بىزنى ئهیلىدى جۇدا،

  ،»لهیلى ۋە مهجنۇن«بولدۇق یېڭى 
  ئۆزگه یار بىلهن،» لهیلى«اق بىر

  .دەرتتىن بولماقتا مهجنۇن» قهیس«
  قېلىپ شۇنداق یهككه ـ یىگانه،
  .بولدى گویا چۆلدىكى تۇتقۇن

  
  یىغا تۇتار مېنى شهمبىدە،
  ۋاقت ئۆتهر نېمانچه ئاستا؟

  ۋىسال پهیتىن چاپتۇرۇپ تېز ـ تېز،
  .ئازاپ چېغىن سوزاركهن خۇدا

  ئۇچرىشىدۇ ئاشىق ـ مهشۇقلار،
  .پهقهت مهنلا قالىمهن تهنھا

 . ـ ماي ، ئاتۇش، شورۇق20 ـ یىل، 1985

  جهننهتتىكى ئۇچرىشىش
  
  

  ،)یىللار، ئهسىرلهر(ئۆتتى ئایلار 
  .مىنۇت ساناپ پۈتتى تاقىتىم
  كۆرۈنمىدىڭ شۇ یىللاردا بىر،

  .خهت یازمىدىڭ یاكى بىر قېتىم
  

  چۈشۈمگىمۇ كىرمىدىڭ ئهجهپ؟
  خىیالىڭغا كهلمهمدىم یاكى؟

  مهیلى ئۇنۇت،
                  ئۇنۇتمایمهن مهن،
  .كهتمىگۈچه تۇپراق بوپ تاكى

  
  سېنى كۆرمهك ئۈمىدىم ئۆچۈپ،
  .چۈشهش بولغان ئىدى ئىستىكىم

  ۋىسال تاپتى بۈگۈن ئارمىنىم،
  .ئىجازەتلىك بولدى تىلىكىم

  
  تۇراتتىم مهن جهننهتتهك باغدا،

  .باغ ئىچىدە راۋاقلار، ئۆیلهر
  ئوینایتى ئۇسۇل،ئاللىكىملهر 

  .ۋە یاڭرایتى یېقىملىق كۈیلهر
  

  شۇ سورۇندا كۆردۈم سېنىمۇ،
  .ھهممه ھۆرلهر قۇل ئىدى ساڭا
  گۈزەللهشكهن ئهپتىڭ تېخىمۇ،

  .یاكى شۇنداق تۇیۇلدى ماڭا
  

  قىلدىم ساڭا پىنھان ئىشارە،
  .خالى تامان چىققىن جېنىم، دەپ

  كۆزلىرىڭدە ئهنسىز ئىپادە،
  .لېكىن قارشى دېمىدىڭ ھېچ گهپ

  
  ماڭا بولسۇن گۇنایى بولسا،«

  .دۇئا ئالساڭ ساۋابى ساڭا
  تهشنا بولدۇم یىللاردىن بېرى،
  .»بىر سۆیدۈرگىن ئۇۋال دەپ ماڭا

  
  سهن ئالدىراپ سوزدۇڭ لېۋىڭنى،
  .تهشۋىش بىلهن بېقىپ ھهر تامان

  لهۋلىرىمگه یېقىلدى ئاتهش،
  .نه ئاتهشكى، یالقۇن، بى گۇمان

  
  ئىچتۇق قىزىق قهدەھته مهینى،
  .لهۋلهر كۆیدى ئاران ئىككى رەت

  ئهپسۇس، تېخى بىرسى بېجىرىم،
  .یهنه بىرى چالىراق پهقهت

  
  ئالمان ـ تالمان كهتتىڭ خوشلىشىپ،

  ...یۈتتۈڭ ساراي، باغلار ئىچىدە
  قالدىم تهنھا لېۋىمنى تامشىپ،
  .ئارمان بىلهن ئایسىز كېچىدە

 .ۇن، ئاتۇش، شورۇق ـ ئىی11 ـ یىل، 1985

  لخانۈیاندى یهنه قهلبىمدە گ
  
  

  چۆچهكلهردە، ئهپسانىلهردە
  كۆرگهن كهبى ئاشق سىرلىق چۈش؛

  شۇ چۈشىدە كۆرۈپ بىر پهرى
  ئویغانغاندەك روي بېرىپ چۆچۈش؛

  
  تۇیۇلماقتا سهن بىلهن ئۆتكهن

  .كهچمىشلىرىم شۇنداق چۈش بولۇپ
  كۆزۈم ئاچسام سهن یوق یېنىمدا

  .تىم، قالدىم ئاھ ئۇرۇپدەرتلهر چهك
  

  ...دەشتلهر كهزدىم، ئىزدەپ دىلىمدا،
  .كۆردۈم ئاخىر بۈگۈن بهختىیار
  ئۇ دۇنیادا ئۇچراشقان كهبى

  .قاراشتۇق بىز، كۆزلهردە خۇمار
  

  ھهر ئىككىمىز سۈرمىدۇق زۇۋان،
  .یا سالامغا لىڭشىتمىدۇق باش
  ئاشۇ سىرلىق بىر قاراش بىلهن
  .اشتهگدى كۆڭۈل كۆكسۈمگه بىر ت

  
  یاندى یهنه قهلبىمدە گۈلخان،

  )یانغان كهبى قهدىمىي ئورمان(
  كونا ئوتلار یېڭىلانغاندەك،

  یارا یهنه تاتىلانغاندەك،
  .ئىسكهنجىگه ئالدى دەرت ـ پىغان

 . ـ ئىیۇل، ئاتۇش، شورۇق2 ـ یىل، 1985

  باغ كهینىدە سىرلىق شىلدىرلاش
  
  

  باغ كهینىدە ھهر تۈن سىرلىق بىر تىۋىش،
  . ناخشا ۋە گاھىدا ئىسقىرتىشگاھى

  بىر كۆلهڭگه چىتلار ئارا مارایدۇ،
  ئۈندەر ئۇنى باغقا قانداق قىزىقىش؟

  
  پىشایۋاندا یاتقانلارنىڭ ئىچىدە

  .ئۇخلىیالماس زىبا بویلۇق، ئۇزۇن چاچ
  ئۇیقۇ ئۇنى یوقلىمایدۇ تۈنلهردە،

  .چولغاپ ئۇنى ئوي ـ خىیاللار قىینىغاچ
  

  ىت، تىۋىشقاقۇلاق سېلىپ بهزەن، جىمج
  .ۋە بهزىدە ئهتراپىغا قارایدۇ

  بىغهم ئۇخلاپ چۈش كۆرىدۇ قالغانلار،
  .یهڭگىل خورەك تۈن قوینىغا تارایدۇ

  
  ئۇ ئارامسىز مىدىرلایدۇ دەممۇ ـ دەم،
  .تۇرماق بولغان كهبى بىردىن ئۆرۈلۈپ

  لېكىن تۇیغۇن ئانا ئۇیقۇ ئارىلاش
  .بوغۇق ئۈندە قویار شۇ چاغ یۆتۈلۈپ

  
  تارتىپ باش قویىدۇ یاستۇققا،ئۇ ئۇھ 

  .كۆزى كۆكته، قۇلىقى دىڭ تىۋىشقا
  كىم ئىكىن ئۇ؟ شىلدىرلىغان نېمىكىن؟

  تۈن تهڭ بولدى، ئۇخلىمایدۇ نېمىشقا؟
 . ـ ئىیۇن، ئاتۇش، شورۇق18 ـ یىل،1985

  كىر قونمىدى پاك تۇیغۇمىزغا
  
  

  —مۇھهببهتنى چۈشىنىدىغانلار 
  .ئىشىنهمسهن، بىزدە بهكمۇ ئاز

  رىنلىكى، بىباھالىقىشې
  .شۇڭا بارماس ئۇزاققا، گۈلناز

  
  سېھرىي كۈچكه تولۇق مۇھهببهت

  .نىكاھ بىلهن بولىدۇ غایىپ
  تۈگهر كۈچى، ئاجىز ئىلتىجا

  .ۋارقىراشلار بىلهن ئالمىشىپ
  

   ئهسلى شېرىن تۇیغۇنىڭ—نىكاھ 
  ئهڭ یوقۇرى پهللىسى ئىدى؛

  لېكىن بۇ ھال ئاینىپ باشقىچه
  .»ختاش بېكىتىتو«بولدى سۆیگۈ 

  
  شۈكرىلىللاھ،

  —              بولمىدى بىزدە 
  نىكاھ،
  ).دېمهك، سۆیگۈ كىشهنى      (

  —قالدى دىللار قېتىدا گۈزەل 
  .رەڭدار پېتى تۇیغۇ گۈلشهنى

  
  كۈچلۈك پېتى قالدى ئىنتىلىش،
  .جۈپ یۈرەكلهر ۋىسال ئۈچۈن ئاچ

  ئارىلاشمىغاچ رەنجىش، مالامهت،
  .ر قانمىغاچۋىسال قۇچۇپ، دىللا

  
  جىسمىمىزنى قوشسىمۇ نىكاھ،

  .روھىمىزغا بولاتتى سېپىل
  ۋارقىرایتۇق رەنجىپ ئۆز ئارا،

  .یامان سۆزگه كۆنۈپ تاتلىق تىل
  

  مىھىر یاققان شهھلا كۆزلهردىن
  چاقنار بولسا ئهگهر سوغۇق نۇر؛
  سهت پۈرۈشسه غۇنچه لهۋ جامى،
  ئهنه شۇ چاغ ھالىڭ نه بولۇر؟

  
  تۇیغۇلارغا،كىر قونمىدى پاك 

  .ئۆز ئارا» قېنىپ«زېرىكمىدۇق 
  كۈچلۈك پېتى قالدى ئىنتىلىش،

  .ئهپسانىۋىي ئاشقتهك گویا
 . ـ ئاۋغۇست، ئاتۇش، شورۇق7 ـ یىل، 1985

  زەل تۇیغۇلارۈۇدە كهتكهن گھبى
  
  

  ھهر نهپهسته یازاتتىم شېىر،
  .شائىر ئوخشار بۇلبۇلغا، یار، دەپ
  كۆڭلۈم تولغان ئىلھامغا پهۋەس،

  .هپهككۈرۈم كۆكلهرگه ئۆرلهپت
  

  مىسرالارغا سىڭگهن یاشلىرىم،
  )سىیا ئهمهس، پۈتكهن ئۇ قاندىن(

  ...ھهر بىیىتته گۈزەل تۇیغۇلار،
  .قىممهت ئىدى بهلكى ئۇ جاندىن

  
  ئوقۇغاندا مىسرالىرىمنى

  چۈشهنگهندەك كۈلۈپ قویاتتىڭ؛
  بهخت بهھرى یۇتاتتى مېنى،

  .چۈشسه ماڭا ئىللىق بېقىشىڭ
  
  — دەیتىم، —ىكىمنى چۈشهندى، یۈر«

  »!گۈل چۈشهندى بۇلبۇل زارىنى
  غهمكىن تۇرۇپ، چوڭقۇر تىنىشىڭ،

  ...چېكهر ئىدى قهلبىم تارىنى
  

  ئۇ چاغ مېنى ئالداپتىكهنسهن،
  .دەپتىكهنمهن سېنى ئهقىللىق
  بۇلبۇل زارى ئېرىتمهسمىدى
  !...تۇیغۇ بولسا ئىنسانغا تالىق؟

  بىراق سهندە كهم ئىكهن ئهقىل،
  .ئىنسانغا خاس تۇیغۇلارمۇ ھهم

  ھهل بېرىلگهن ھهیكهل ئىكهنسهن،
  گۈزەل، 

  .)       ئهمما ئىدراكسىز سهنهم
  

  ساڭا ئاتاپ یازغان نهزمىلهر
  .یۇقماپتۇ ھېچ، كېتىپتۇ بىكار
  بۇتقا قىلغان دۇئادەك خۇددى

  .سهندە ئىنكاس قوزغىماي زىنھار
 . ـ سىنتهبىر، ئاتۇش، شورۇق26 ـ یىل، 1985



 68 

  رلىرىمغاېئهنبه ئىدىڭ شم
  
  

  ئىلھاملىرىم گویا بىر ئېقىن،
  .سېنىڭ ئىشقىڭ ئىدى بىر بۇلاق

  گاھى ھىجران،
                ۋىسال شادلىقى،

  .نى شۇنداق»ئېقىن«ئۇلغایتاتتى 
  
  دېدىڭ، ئایرىلدۇق،» تهقدىر شۇنداق«

  !ۋىسال ـ ھىجران گېزەكقۇ ئهزەل؟
  —رەنجىتمىدى مېنى جۇدالىق 

  . خۇمارى، گۈزەلۋىسالىڭنىڭ
  

  :چىدالمىدىم پهقهت بىر ئىشقا
  .ئېقىن قالدى بولۇپ مهنبهسىز

  شېىر چىقماس تىلىمدىن بۇئان،
  !گویا بۇتمهن، ئىلھامسىز، ھېسسىز

 . ـ یانۋار، ئاتۇش، شورۇق2 ـ یىل، 1986

  لىگهۈتاغ گ
  
  

  تاغ باغرىدا، خىلۋەت ئازگالدا
  .بىر تال گۈزەل گۈل ئېچىلىپتۇ

  ۋاتلىق بېرىپ،بۇ مۇھىتقا ئا
  .ئهتراپىغا پۇراق چېچىپتۇ

  
  قویاش نۇرى چۈشهركهن بهزەن،

  .سۆیهر گاھى باھار شامىلى
  سۇغارمایدۇ ئۇنى بىر باغۋەن،
  .یوقلار ئۇنى تهبىئهت قولى

  
  گۈزەللىككه شهیدا كېپىنهك
  .ئهگىپ ئۇنى كېتهلمهس نېرى
  ھهتتا بېزەڭ چىۋىن، ھهرىلهر،

  .شۇ سهۋەپلىك دۈشمهن ھهر بىرى
  
  تىكهندىن گۈل، ھهرىدىن ھهسهل«

  .ئهجهپ مۆجىزە» یارالغاندەك
  ھهر كۆڭۈلگه سالىدۇ ئىشق،
  .ئاقكۆڭۈللهر قىلار ئهندىشه

  
  ئهگهر سۇنسا ئۇنىڭ رۇخسارى
  .كېپىنهكلهر كهلمهیدۇ ئهلۋەت
  چىۋىن، ھهرە قىلىپ مهسخىرە
  .یهنه چهندان سالىدۇ دەھشهت

  ئۇنىڭ ئۆسكهن مۇھىتى شۇنداق،

  .ار، تهبىئىي شارائىتنه پهرۋىش ب
  ―تامغا ئۈنگهن بۇغدایدەك تهنھا

  .یوق ئۇنىڭغا غهمخور، یه شاھىت
  

  قاشتېشىدىن ئویغاندەك سۈزۈك،
  .ئىپار سهپكهن كهبى خۇشپۇراق

  پهرۋىشىگه ئالمىسا بىرى
  .خاراپ بولار كهلگۈسى بىراق

 . ـ ماي،ئاقسۇ11 ـ یىل، 1986

  غهزەل
  
  

  ڭ بىرله ئېتىپ،یارىدار قىلدىڭ مېنى كۆز ئوقلىرى
  .ئىككى رەت ئۇچراپ، قاراپ قویدۇڭ پهقهت بىر یالت ئېتىپ

  
  بىر ئۇزۇن قهرنه ئۆتۈپ كۆرگهچ سېنى قایتا بۈگۈن،

  .تاسلا قالدىم یهر قۇچاغلاپ چۈشكىلى ھۇشتىن كېتىپ
  

  بىر قىیا باقماق پهقهت بولدى جىمى ئىمكانىمىز،
  .قایغۇدا تىندىم ئۇلۇغ، پۈتكهن كهبى ھاردۇق یېتىپ

  
  سهن ھامان ئهۋۋەلقىدەك، چوڭ كۆزلىرىڭدە ساددا نۇر،

  .ساددا نۇرمۇ، ساختا نۇرمۇ ھېچ بىلمىدىم باشىم قېتىپ
  

  زۇلپىقار ھهر كۆرسه، ھهر لهھزە ساڭا باقسا جانان،
  .كۈیلىگهي ئىشقىڭنى شۇنداق ئىلھاملىنىپ نهزمه قېتىپ

 . ـ ماي، ئاتۇش، شورۇق16 ـ یىل، 1986

  مهستلىكىم
  
  

  سسۇملۇق بىر بېقىشىڭغا،تهبه
  .قىلار ئىدىم جاننى تهسهددۇق
  تۇتتۇڭ یهنه پىیالىدە مهي،

  .بهخش ئېتىپ ئالهمچه خوشلۇق
  

  ئۈزدۈم لهرزان بهخت بهھرىدە،
  .مهستانىمهن، مهست بولغىنىم یوق

  —دېسهڭمۇ، مېنىڭ مهستلىكىم » مهست«
  .مهیدىن ئهمهس، ئىشقىڭدىن ئۇلۇق

  شورۇق ـ ماي، ئاتۇش 8 ـ یىل، 1987

  سىرلىق تۇیغۇ
  
  

  كۆزلىرىڭنىڭ نۇرى ئوق بولۇپ،
   كۆكسۈمنى؛—یارا قىلسا دىلىم 

  تهبهسسۇمۇڭ بولۇپ دورىسى
  .یېنىكلىتهر یهنه دەردىمنى

  
  ئازاپ بىلهن قایغۇ ئىچىدە

  .ھایات قىزىق ئۆتىدۇ شۇنداق
  تۇز قۇیۇلغان شهربهت بۇ سېزىم،
  .گاھى تاتلىق، گاھىدا قىرتاق

  . ماي، ئاتۇش، شورۇق ـ8 ـ یىل، 1987

  مهستانىلىكىم
  
  

  مېنى بهكلا تارتىنچاق دېمه،
  .تارتىنغىنىم مۇھهببىتىمدىن

  ئىشقىڭ بىلهن تىلىم لال بولۇپ،
  .روھىي ئهسىر بولغانلىقىمدىن

  
  لهۋ جامىڭدىن مهي ئىچىش ئىستهپ

  .بىدارلىقتا ئۆتهر تۈنلىرىم
  خىیالىمدا قوشۇلۇپ ساڭا،

  .ىمئۆندەرەیمهن، چىقىپ ئۈنلىر
  

  لېكىن سېنى كۆرگهندە یهنه
  .ۋۇجۇدۇمنى باسىدۇ تىترەك

  كۆزلىرىڭنىڭ ئوقىدىن قېچىپ، 
  .ئالدىرایمهن كېتىشكه تېزرەك

  
  سۆیگۈ ـ ئىشقنى! خۇدا، خۇدا

  نېمه ئانچه سىرلىق یاراتتىڭ؟
  ،»سىر«جۈرئىتىمنى یوق ئهتتى شۇ 
  ...ئهجهپ مېنى یهرگه قاراتتىڭ

  .ورۇق ـ ماي، ئاتۇش، ش8 ـ یىل، 1987

  دىمىغىمغا سىڭىپ قاپتۇ پۇراقلىرىڭ
  
  

  ۋىسال كۈنى،
                 ھوزۇرۇڭدا بولغان چېغىم،
  .بهختىیارلىق قۇچىقىدا ئهللهیلهندىم

  ئۆزەڭ ئىدىڭ مېنىڭ ھوزۇر بهخش بېغىم،
  .لېكىن، باغنىڭ سىر، سېھرىنى بىلهلمىدىم

  
  مهپتۇن بولدۇم شهبنهم سۆیگهن غۇنچىلارغا،

  .پ قویدۇم قىزىل ئالمىلارنىپۇراپ ـ پۇرا
  باقتىم ئۇزاق یاپراقتىكى ئۇنچىلارغا،

  . سالمىلارنى—ئویناپ گاھى مهجنۇن تېلى 
  

  ۋىسال پهیتى قىسقا ھامان،
  )؟(                              یازمىش شۇنداق

  .كهتتىم ئۇزاپ، باغنى تاشلاپ چۆللهر تامان
  مهست بولدۇممۇ بىلهلمىدىم، چۈشمۇ قانداق،

  .ۈلنىڭ ھىدى پۇرار ئىدى ماڭا ھامانگ
  

  كۆزلىرىمنى چالا یۇمۇپ ھوزۇرلاندىم،
  .خىیالىمدا قایتىلاندى یهنه گۈلشهن

  دېدىم،» ...مىڭلاپ گۈلنىڭ پۇرىقى جهم، ئهجهپ«
  :تونۇش پۇراق، ۋە ئاخىرى بولدى روشهن

  
  ،»ھهرە«گۈل لېۋىدىن شىرنه ئىچكهن چاغدا 

  ؛بولغىنىدا ئۇنىڭ تهختى قۇچاقلىرىڭ
  تومۇرلاردا ۋىسال ئاققان ئاشۇ قهرنه،

  .دىمىغىمغا سىڭىپ قاپتۇ پۇراقلىرىڭ
 . ـ یىل، یانۋار، ئاتۇش، شورۇق1988

  ۈیگۆرىماس سېق
  
  

  چېچىمدا ئۆمۈرنىڭ ئىزى نامایان،
  .كۈمۈش رەڭ تالالار چاللىقتىن نىشان
  كۆزۈمدە یاشلىقنىڭ ئاخىرقى نۇرى،
  .یارىدار جهڭچىدەك ئېتىدۇ ئىسیان

  
  قېرىدىڭ چېچىڭغا قارا،: ن دەیسهنسه

  .یاراشماس رومانتىك ھېسلارغا چۆممهك
  یاشلىقىڭ تهۋەرۈك ئوغۇللىرىڭغا،

  ...قېرىماق، ئۆلمهك: ھایاتنىڭ قانۇنى
  

  تهبىئهت قانۇنى شۇنداق،: مهن دەیمهن
  .ۋە لېكىن ئۆلمهكنى ئىستىمهس ئادەم
  ئېنىقكى، ھایاتنى سۆیىدۇ ئىنسان،

  .ىماس ئالهمیاشاشقا چىللایدۇ قېر
  

  ئادەملهر قېرىیدۇ، قېرىماس ئالهم،
  .سۆیگۈ ھهم یاشایدۇ ئالهم بىلهن تهڭ
  سهندىمۇ گهر سۆیگۈ بولسىدى زەررە،
  .بۇندىكى سىرلارنى بىلهتتىڭ ئۆزەڭ

  
  گهر باشتا كۈنسېرى كۆپهیسه ئاقلار،
  .قهلبىمدە سۆیگۈنىڭ دەریاسى ئاقار

  شۇڭلاشقا قېرىماس مهڭگۈ یىگىتمهن،
  .قنى ساقلایدۇ بهڭۋاش تۇیغۇلاریاشلى   

 . ـ ئىیۇل، ئاتۇش، شورۇق31 ـ یىل، 1988



 78 

  شۈیۆچىگه یاراشقان سېبۇلۇتلۇق ك
  
  

  بىر پۇرسهت یاراتتى بهختلىك تهقدىر،
  .ته بولدۇق بىر ئاخشام»سۆھبهت«ئۈن ـ تىنسىز 

  تېلىۋىزور پاجىئهدىن قىلدى ھىكایه،
  .قایغۇسى دىللارنى قىلدى بىئارام

  
  ، ئۇنىڭسىز بىزدە نه ئامال؟خوشلاشتۇق

  .ڭ مهن ئۈچۈن بولمىدى خالىۇھوزۇر
  گۈزەل یاز ئاخشىمى، یامغۇر ھاۋاسى
  .شائىرنى سۆیگۈچى پهرى مىسالى

  
  ھویلىدىن چىققۇچه بولدى بىر پۇرسهت،

  )شۇنچىلىك قىممهتلىك، شۇنچه قىسقا ھهم(
  ئۇزاتتىڭ ئىشكته، بېشىڭ چىقىرىپ،

  .ەمتامادا ئارقامغا بۇرۇلدۇم شۇ د
  

  دەپ بولۇپ،» خهیر«یاپمىدىڭ ئىشكنى 
  .دېدىم، كهتمىدىم، ئارقامغا قاراپ» خوش«

  گهپ ـ سۆزسىز لېۋىڭگه سوزدۇم لېۋىمنى،
  .دېمهي مهیلىمگه قویدۇڭ ئۇھسىراپ» لام«
  

  یۈزلهرنى سۆیگهندەك مهیىن بىر شامال،
  قىلىپ یوپۇرماق لىڭشىغان كهبى؛» لىپ«

  ،یاراشتى بۇلۇتلۇق سالقىن كېچىگه
  .سۆیۈشۈم شۇنچىلىك سهبى» مهیىن«بۇ 

 . ـ ئىیۇل، ئاتۇش، شورۇق31 ـ یىل، 1988

  یگهننىڭ لهززىتى باشقاۆسهن س
  
  

  بال بهرگهندە لېۋىڭدىن ماڭا
  قۇچىقىمدا یۇلقۇنۇپ، چاپچىپ؛

  كۆزلىرىڭنى یۇمۇپ ھهم سهل ـ پهل،
  چاچلىرىڭدىن ئىپار ھىد چېچىپ؛

  
  بىلهمسهن یار، مېنىڭ قهلبىمدە

  غ قانداق ھېسلار ھۆكۈمران؟شۇ چا
  —ئهقلىمدىنغۇ ئازمایمهن، لېكىن
  .مهن ئۆزەمنى سانایمهن سۇلتان

  
  دېسهم، ئۇیۇلۇپ» سهنمۇ سۆیگىن«

  .دەپلا» ...ئوخشاشقۇ«: پىچىرلایسهن
  ئۆزەم سۆیسهم سۇلتان تهختىدە،
  .سهن سۆیگهننىڭ لهززىتى باشقا

   ـ یىل، ماي، ئاتۇش1988

   قىممىتىۈیگۆس
  
  

  مگهن چوغدەك مىسالىكۈلگه كۆ
  .پىنھان كۆیمهك مېنىڭ قىسمىتىم

  :دىلدا سۆیگۈم دەیدۇ پىچىرلاپ
  .»دەل شۇنىڭدا مېنىڭ قىممىتىم«
  

  ―نامازشامگۈل ئۆمرىدەك قىسقا 
  .ئهمما گۈزەل ئۆتتى بىر قهرنه
  خىیال ئۈچۈن بولدى دەسمایه،

  .كېچهر شۇڭا دىلىمدا یهنه
  

  گهر ئۇنۇتماق ساڭا بهرسه قۇت،
  ىلىق چهكمىسهڭ قایتا؛دىشۋارچ

  مهیلى ئىدى كۆیسهم ماگمىدەك،
  .كۈل بولساممۇ یوشۇرۇن ئوتتا

  
  ئازاپ چهكمىگىن،: تىلىكىم شۇ

  .دەرتلىرىڭگه بولماي مهن سهۋەپ
  ساڭا ھهسرەت راۋا كۆرگىچه،

  .ئۆلگىنىم خوپ چىشىمنى چىشلهپ
*                   

  كۈلگه كۆمگهن چوغدەك مىسالى
  . قىسمىتىمپىنھان كۆیمهك مېنىڭ

  :دىلدا سۆیگۈم دەیدۇ پىچىرلاپ
  .»دەل شۇنىڭدا مېنىڭ قىممىتىم«

 . ـ ئاپرىل، ئاتۇش، شورۇق27 ـ یىل،1989

  شۈتۈك
  
  

  كۈتمهك ئازاپ، كۈتمهك مۇشهققهت،
  .ئهجهلدەكلا ئۇنىڭ دەھشىتى
  تىرىك كۆمگهن كهبى ئادەمنى
  .ئاستا ـ ئاستا قىینار ۋەھشىتى

  
  لاق،پۈتۈن جىسمىڭ بولۇپ مىڭ قۇ

  .ھهرتىۋىشقا تۇرىسهن ھېزى
  پۈتۈن جىسمىڭ سانسىز كۆز بولۇپ،

  .پىنھان قالماس سایه ھهم ئىزى
  

  ―ھهر ئۇچۇردىن ساقىیدۇ یۈرەك
  .بېغىشىدىن ئۈزۈلگهن كهبى
  ھهر سادادىن توختایدۇ نهپهس،
  .ھاسىرایسهن شۇنداق ئهسهبى

  
  بىكار بولۇپ چىقار كۈتكىنىڭ،
  .كۈكۈم ـ تالقان بولىدۇ ئۈمىد

  بۇ مهیۈسلىك تىلغایدۇ دىلنى،
  .ئاچچىق یىغا سالىدۇ تهھدىد

  
  ―یهنه غۇۋا ئۈمىد شولىسى 
  ...قىزىتىدۇ تومۇردا قاننى؛

  ئۈمىدسىزلىك كېلىپ ئارقىدىن،
  .قان چىقارماي ئالىدۇ جاننى

  كۈتمهك ئازاپ،كۈتمهك مۇشهققهت،

  .شېرىن مۇھهببهت: سهۋەپ شۇكى
 . ـ ئىیۇن، ئاتۇش، شورۇق9 ـ یىل،1989



 83 

  رىلىقېبالىلىققا ئوخشاش ق
  
  

  تۇنجى سۆیگۈ ئاجایىپ قىزىق،
  .سهبى، ئوماق، یهنه تارتىنچاق

  ―تىللار كۆیگهن دىلدىكى ئوتتا 
  .»ئاخماق«سۆز قىلالماي، كۆرىنهر 

  
  تۈنلهر، كۈنلهر ئۇخلىماي غهمكىن،

  .ئوتلۇق ئىبارە) زاپاس(تىزار 
  ۋىسال پهیتىن قىلىپ تهسهۋۋۇر،

  .دۇ پارەھهر خىیالدىن بولى
  

  بېسىپ،» تۇیۇقسىز«ۋىسال كېلهر 
  .ھهر قېتىمدا روي بېرەر چۆچۈش
  شۇ چۆچۈشتىن توزۇیدۇ سۆزلهر،
  !جۈرئهت قاچار، نهدىكهن بۆسۈش؟

  
  ―بالىلىققا ئوخشاپ كېتهركهن 

  .كۆپ تهرەپتىن، ئهجهپ، قېرىلىق
  تىلغا ئالسا تۇیۇلار تاڭسىق،
  .رىئاللىقتا ئهمهس یېڭىلىق

  
  قماس تۇیغۇلار،قېرى ـ یاشقا با

  .سېھرىي كۈچى ئوخشاشلا، ھهیھات
  تارتىنىشقا خىجىللىق ھهمرا،

  .جۈرئىتىڭ یوق، چېكىسهن پهریات

  ۋىسال تۇتۇق بهرمهي ئالۋۇندەك،
  .چالنى قىیناپ ئویناركهن گویا

  بار،» سهت تۇرمىقى«قوغلاي دېسهڭ 
  .قوغلىمىساڭ، دىلىڭدا ماگما

 . ـ ئىیۇن، ئاتۇش، شورۇق9 ـ یىل،1989

  یىۈغىنىش كېس
  
  

  :سېغىنغاندا ئویلایمهن شۇنداق
  كۈي ـ كۈیلىسهم ناخشىچى بولۇپ؛

  ناخشام لهرزان دولقۇنلىغاندا
  .كۆك قهرىگه قویسام ئۇزۇتۇپ

  
  زەررىلهرگه ئایلىنىپ شۇ چاغ
  .دولقۇنىغا قوشۇلۇپ كهتسهم

  تاراپ چهكسىز ئالهمگه تهكشى
  ...كائىناتنى چىڭ باغاش ئهتسهم

  
  ۈیۈمنى ھهرئانئاڭلىغانلار ك

  .ئهللهیلهنسه ئىللىق تۇیغۇدىن
  تهسهۋۋۇرنىڭ یهلكهنلىرىدە

  كهزسه كۆكنى،
  .دىن»ئۇیقۇ«                 ئویغاق 

  
  بۇ چاققان ئىجادكار،― تهسهۋۋۇر 

  .بهرپا قىلسا كۆڭۈللۈك دۇنیا
  شۇ دۇنیادا ئۇچراشساق جېنىم،
  .ۋىسال بېغى قىلساق بىز ئهھیا

 . ئاتۇش، شورۇق ـ ئىیۇن،10 ـ یىل،1989

  قهلب دولقۇنى
  
  

   تومۇردا بولمایدۇ دەریا یا دېڭىز،
  .ۋە لېكىن دولقۇنى ئۇندىن قېلىشماس

  زەربىدىن تىترەیدۇ یۈرەك دىۋارى،
  .ھایاتلىق توختایدۇ ئۇنىڭسىز تىمتاس

  
  دېڭىزدا دولقۇننى تۇغىدۇ بوران،
  .دەریادا قایناملار یاسایدۇ قىیان
  كارۋىنى،ھهركهتتىن ھاسىلدۇر ھایات 

  .جىلۋىسى كۆڭۈلنى مهست قىلار ھهر ئان
  

  دولقۇننىڭ ئاشىقى قىیا ۋە قىرغاق،
  .مهۋج ئۇرۇپ كېلىدۇ سۆیىدۇ ساھىل
  ئارقىغا قایتقاندا شۇنچه مهیۈسكىم،

  .ھىجراندىن سۆیگۈنىڭ ماگمىسى ھاسىل
  

  ئادەملهر قهلبىگه سىغىدۇ ئالهم،
  .ئۇنىڭدا ھېساپسىز دەریا مۇجهسسهم

  لار، تاغلار، بایاۋان،ئۇنىڭدا دالا
  .گاھ بوران، گاھ دولقۇن كېزىدۇ ھهردەم

  
  ئىنسان سۆیگۈسىدىن ھاسىل دېڭىزلار،

  .ئۇپقۇنلار یارىدۇ ئارزۇ كارابى
  ۋىسالدىن ھاسىلدۇر یۈكسهك چوققىلار،

  .ئىچۈرەر گاھ ۋىسال، ھىجران شارابى

  سۆیگۈسىز قویاشمۇ پاتار ۋاقتسىز،
  .یاسۆیگۈسىز قالغۇسى زۇلمهتته دۇن
  شۇڭلاشقا بىباھا قهلب دولقۇنى،
  .شۇ دولقۇن ھایاتنىڭ یادروسى گویا

  ـ فىۋرال، بېیجىڭ25 ـ یىل،1990

  زەلگهۈبىر گ
  
  

  سهن جىمى گۈزەللىك جهم بولغان غهزنه،
  .غهزنىسهن، تىلسىملار ئىچىدە پىنھان
  تهڭرىنىڭ قۇدرىتى بۇنداق مۆجىزە،
  .تهرىپكه ئاجىزدۇر ئهلۋەتته ئىنسان

  
  —ۈلسهن، ۋە لېكىن سېنىڭ جىسمىڭدا بىر گ

  .جىمى گۈل ھۆسنى ھهم ھىدى مۇجهسسهم
  —دەۋرىڭ تاڭ مهزگىلى، شهپهق نۇرلىرى 
  .شهبنهملىك بهرگىڭدە چاقنىغان شۇ دەم

  
  بىر شاھسهن گۈزەللىك ئېلىگه تهنھا،
  .ھۆر ـ غىلمان بۇ ئهلدە ساڭىدۇر پۇخرا
  تاھىرلار بىھېساپ ئىشقىڭدا بهلكى،

  .ھاندا بىرگىنه زوھراسهن ئهمما جا
  

  سېنى دەپ قانچه كۆز تۆككهندۇ یاشلار،
  .قانچه دىل ئۆرتىنىپ بولغاندۇ پارە

  سهن ئاپهت یىگىتلهر ئالىمى ئۈچۈن،
  .شۇ ۋەجى قاپلىغان ئهتراپنى زارە

  
  سهن ئۈچۈن قانچه جان قۇربانغا تهییار،

  .مهجنۇنلار كۆپهیدى بهلكىم ھهسسىلهپ
  ئېیتقىن،نېمىشكه تۆرەلدىڭ جاھانغا، 

  ئوت یېقىپ دىللارغا، جانلارنى قهستلهپ؟

  ۋەسلىڭنىڭ شهرتى گهر بولسا جان ـ ھایات،

  .دەپ یۈرگهنلهر جهزمهن»  ئهر—مهن «كېچىدۇ 
  كېچىدۇ دۆلهتتىن شاھلار بى ھایال،
  .لال بولار ئالدىڭدا ھهرقانچه سۆزمهن

  
  ئۆلۈكته بىر دەقىق ئویغانسا سهزگۈ،

  تىرىلهر،
  .ن بولىدۇ بازار        گۆرىستا

  قېرىلار ئۇنتۇیدۇ یېشىنى شۇئان،
  .رەشىقتىن ئایاللار چېكهر ئاھۇ ـ زار

  
  سهن شۇنداق گۈزەلسهن، سهنلا بىر دۇنیا،
  !ھهیرانمهن، سېنىمۇ تۇغدىمۇ ئىنسان؟
  یهر قانداق كۆتۈردى بۇ گۈزەللىكنى،

  ! بارلىق—سهن 
  !                   كى سهنسىز ئالهم گۆرىستان

  ـ فىۋرال، بېیجىڭ27 یىل، ـ1990

  سلارېھىجران ئالدىدىكى ھ
  
  

   چىمهنلىك،—سهن یاشىغان مۇھىت 
  .سهن یۈرىسهن باھارنى ئېلىپ

  سهن قویاشسهن، نۇرنىڭ مهنبىئى،
  .نۇر یوقىلار، سهن بار ئۇز كۈلۈپ

  
  شۇڭا ساڭا ئۇچراشقان دەملهر،
  .ماڭا بولغان ئىللىق نهۋ باھار
  غان،گۈل ئېچىلغان، بۇلبۇل سایرى
  .كۆڭۈل بېغىم بولغان سهبزىزار

  
  تهنگه قایتىپ شوخ یىگىتلىكىم،
  .ئهلنى ھهیران قىلدى شاشلىقىم

  بهڭۋاش بالا چاپتى چىمهندە،(
  ).تهكرارلاندى ئۇلۇغ یاشلىقىم

  
  شېرىن ھېسلار قۇچتى دىلىمنى،

  .ئۇچتۇم خىیال ئهرشىدە لهرزان
  سایرار بۇلبۇل دوراپ تىلىمنى

  .جاھانشوخلۇق ئىچرە قىزىدى 
  

  ئالهم چهكسىز بولسىمۇ،... بىراق،
  .ئۆمۈر چهكلىك، قىسقا، بهك قىسقا

  ھهممه ئىشنىڭ بولۇر ئاخىرى،
  .یازلار ئۆتهر، ئایلىنار قىشقا

  خوشال دەملهر قىممهت ئهسلىدىن،

  .كهلدى ھىجران پهیتىمۇ یېتىپ
  شوخلۇقۇمنى ئالدىڭ ئوغۇرلاپ،
  .قالدىم شۇڭا غۇسسىگه پېتىپ

  
  یتتى تهنگه،قېرىلىقىم قا

  .باھار ـ یازىم ئایلاندى كۈزگه
  ،»یېشىل یاپراقلار«باھاردىكى 

  .ئالتۇن رەڭدە تۆكۈلدى تۈزگه
  

  بۇلبۇللارمۇ كهتتى جهنۇپقا،
  .قالدىم یهنه یهككه ـ یىگانه

  غېرىپسىنىپ ئهتراپ ھوۋۇلدار،
  .ھهممه یوچۇن، ھهممه بىگانه

  
  ئهتراپىڭدا قویۇپ باھارنى، 

  .تانىمغاكېتهر بولدۇم زىمىس
  تهلهتىممۇ سۆرۈنلهشتى خوپ،

  قۇلاق سالغاي كىممۇ ئاھىمغا؟
  

  یۈرمهك بولۇر ئهمدى قىسمىتىم
  .ئاۋالقىدەك دۈگدەرەپ مىسكىن
  چاللىق باسار مېنى ۋاقتسىز،
  پىشانىدە یازمىش نېمىكىن؟

  
  ئۇنتۇلارمهن كۈلكىنى ئۇزاق،
  .تهكرارلىنار بهلكىم چۈشۈمدە

  سهنمۇ ئۇنتۇپ كىچىك بوۋاینى،

  .كۈیلىنهرسهن پهقهت كۈیۈمدە
  

  سېنى ئۇنتۇش یېنىكلىك ئىدى،
  .بىراق ئهمهس ئىختىیارىمدا
  ئۇنتالمىسام ئازاپلار بىھهد،
  .چاپالماسمهن زۇلپىقارىمدا

  
  دەیمهن پهقهت ساڭا خهیر ـ خوش،
  .نامىڭ یادلاپ بولغاندا بىھۇش
  ماڭا نېسىپ بولمىدى ۋىسال،
  .بولغاي ساڭا بهختلهر قۇچۇش

  ـ مارت، بېیجىڭ3ىل، ـ ی1990

  ...شتىنۈیۆئاداققى س
  
  

  بۇلبۇل سایرار باھار پهیتىدە،
  .گۈلنىڭ ئىشقى بۇنىڭ سهۋەبى
  گۈل ئېچىلار شۇ كۈي كهیپىدە،
  .سۆیگۈگه خاس بۇنىڭ شهرەبى

  
  سۆیگۈ كۈینى قىلار تهۋەللۇت،

  .ھىجران ئۇنىڭ كىندىك ئانىسى
  ئاشق ئۈچۈن ئارزۇلار مهشۇت،

  .ـ تانىسىشۇندىن پۈتهر رىشته 
  

  ئۇزاتتىڭ سهن مېنى سهپهرگه
  .ناخشا یاغدى مېنىڭ تىلىمدىن
  سۆیگۈ جۈرئهت بهردى خهتهرگه،

  .ئوخچۇپ چىقتى ئارزۇ دىلىمدىن
  

  ئاشۇ جۈرئهت، ئاشۇ ئارزۇدىن،
  .پویېزدىلا ئېسىلدىم ساڭا

  چهتنىمىدى ئىشىم مهۋزۇدىن،
  .لېۋىڭ بىلهن بال بهردىڭ ماڭا

  
  رىشۇندىن بېرى ۋاگون كارىدو
  .بولۇپ قالدى ماڭا مۇقهددەس
  بۇ یهر سۆیگۈ باغچىسى، نۇرى،
  .ئۇ ئاداققى خوشاللىقىم، بهس

  پویېز ئاستا قوزغالدى شۇندا
  .دۇرلار تۆكتى كۆزلهر گۆھىرى

  مىڭ كىتاپلىق گېپىم بار ساڭا،
  .لال تىلىمدىن چىقمىدى بىرى

  
  ناخشىلىرىم ئوخشىمىدى ھېچ

  .ئاۋازىممۇ یوچۇن، غهلىته
  دىم ۋە یاكى تىپ ـ تېچ،تۇرالمى

  .كۆز یېشىمنى تۇتتۇم بهك تهسته
  

  كارىدورغا چىقىپ پات ـ پاتلا،
  .تاۋاپ قىلدىم مۇقهددەس جاینى
  !یۈتكهن ئىدى بۇرىقىڭ، ئاپلا
  !...زۇلمهتتىمهن، یوقاتقاچ ئاینى

  ـ مارت، بېیجىڭ ـ جېنجو ئارىلىقىدا4 ـ یىل،1990

  نىڭ شهرىپىڭېس
  
  

  قۇسامیىگىتلهردەك ناخشا ئو
  .ئۈلپهتلىرىم ماختاشتى مېنى
  مهجنۇنلارچه نهزمه توقۇسام
  .بهلكى شائىر ئاتاشتى مېنى

  
  ناخشىلىرىم ساڭا ئاتالغاچ،

  .ساڭا ئوخشاش تۈس ئالدى گۈزەل
  پىراقىڭدا جېنىم قىینالغاچ،
  .قوشاق بولدى پهریادىم تۈگهل

  
  ناخشاممۇ ھهم، قوشاقلىرىم ھهم،

  .سېنىڭ تۆھپهڭ، سېنىڭ شهرىپىڭ
  :بىرلا دىشۋار كۆڭلۈمدە بۇ دەم
  .ئادا بولسا سېنىڭ تهرىپىڭ

   ـ مارت، ئۈرۈمچى8 ـ یىل،1990

  ...تهلۋە ئىكهن ئاشقلار شۇنداق
  
  

  گۈزەللىكته تېڭى یوق سېنى
  .ماختىشاتتى كۆرگهنلهر تۈگهل

  سېنى كۆرگهن یىگىت كۆكسىدە 
  .»سۆگهل«ھاسىل بولماي قالمایدۇ 

  
  ى، سۆیگۈنىڭ دېغ—سۆگهل دېدىم 

  .داغ دېمهكلىك كۆیۈكتىن ئىزنا
  ئهرلهر ئاشق، ئایاللار رەقىپ،
  !ئۇزلىقىڭغا ئهي گۈلى بهرنا

  
  بهرمهس ئىدىم ساڭا كۆڭلۈمنى
  .گهر مېنىڭدە بولسا ئىختىیار
  یاراشمایتى ماڭا بهڭۋاشلىق،

  .قىلماقمۇ ھهم كۆڭلۈمنى ئىزھار
  

  بىراق سېنىڭ ھۆسنۈڭنى كۆرسه
  سهكراتتىكى بوۋاي شوخلىشار؛

  ماڭا نېمه؟ ئهیىپ ئۆزۈڭدە،
  .ئوتنى یاقتىڭ ئۆزۈڭ ئهیپكار

  
  سوۋۇتماقچى بولۇپ ئوتۇمنى
  .ئهیپ توقۇپ یۈكلهشتى ساڭا

  دېگهن یىگىتلهر» شاپتۇل ئاچچىق... «
  .رەشق چهككهن قىزلارمۇ شۇڭا

  ھه ـ ھۇ دېدىم، سوۋۇي دەپ مهنمۇ،

  .ئازاپلاردىن خالاس بولاي دەپ
  ―ئىشىنىشكه زورلاپ كۆڭلۈمنى 
  .ساڭا نهپرەت بىلهن قاراي دەپ

  
  :بىراق كۆڭلۈم نىداسى ماڭا

  .دېدى» قۇلاق سالغىن ئاھىمغا«
  گۈزەللىكنىڭ قۇلىغۇ بىزلهر،

  قۇلغا قۇللۇق خاس ئهمهسمىدى؟
  

  كېچهلمىدىم، كېچهلمهیمهن ھهم،
  .مهیلى سېنى ئىت دېیىشسىمۇ
  مهیلى مېنى ساراڭ بولدى دەپ،
  .مهسخىرىلىك ھىجىیىشسىمۇ

  
   تۇرساڭ جاھاندا تهنھا،گۈزەل

  ئازابىڭدىن كېچهي مهن قانداق؟
  ئهیپ ئهتمهڭ دوستلۇرۇم مېنى،

  .تهلۋە بولۇر ئاشقلار شۇنداق
   ـ مارت، ئۈرۈمچى8 ـ یىل،1990

  یگىۆرىلىقتىكى سېق
  
  

  دەپ،»  باھار—یاشلىق «سۈپهتلىشهر 
  .ئوخشار یاشلىق باھارغا ئهلۋەت

  نېمه ئاچسا بولىدۇ شهرەپ،
  .ۈل، چېچهكمۇ شۇ رەتیارىشار گ

  
  چهررەندىنىڭ چىرىلداشلىرى،
  .نهغمىلهردەك بېرىدۇ ھوزۇر

  پهررەندىنىڭ ۋىچىرلاشلىرى،
  .ناخشىلاردەك شۇنچىلىك پۇزۇر

  
  كۈز پهسلىدە گۈل ئېچىلسا گهر،

  .»ھۇیت ـ ھۇیت«تاڭ كۆرىنهر، بولىدۇ 
  قارلىغاچلار سایرىسا ئهگهر،

  .»توۋا، یاقاڭ تۇت«: دەیدۇ ھهممه
  

  ىق ئۈچۈن یاراشقان سۆیۈش،یاشل
  قېرىلىقتا تهتۈرلىكمىكىن؟

  ئىختىیارسىز بولمایدۇ كۆیۈش،
  ئهیپ ئېتىش نېمه ئۈچۈنكىن؟

  
  چاخچاقلارغا ئارىلىشار شۇڭا

  .گاھى شوخلۇق، بهڭۋاش قىلىقلار
  گاھى چالدەك پىكىرلهر دانا،



 99 

  .ئېغىرچىلىقلار... ئىككىلىنىش،
  

  گاھ قىزىپ یهنه،«: ئهیپ ئهتمه
  .دەپ» ۇیسهن، سهۋەپ نېمهگاھ سوۋ

  ئۆتۈپ كهتتى بىزنىڭ ئۇ قهرنه،
  .یۈرگىنىم یوق مهن سېنى گۆللهپ

  
  شوخلۇق قىلغۇم كېلهر شۇنچىلىك،

  .ئهركىلىتىپ، ئهركىلهپ ساڭا
  »...یېشىم بۇنچىلىك«ئهسكه كهلسه 

  .تۇیىلىدۇ ئهیپتهك ماڭا
   ـ یىل، مارت، ئۈرۈمچى1990

  ئىككى ۋوگزالدا ئىككى خىل كهچمىش
  
  

  پویېز كۈتۈپ ۋوگزالدا تهنھا
  غېرىپسىنىپ ئویغا پاتقاندا؛
  تۇیۇقسىزلا ئویلىنىپ قالدىم
  .جهنۇپتىنمهن یولغا چىققاندا

  
  تاكى پویېز قوزغالغانغىچه

  .ئویلاپ كهتتىم سېنى ئامرىقىم
  شىمال یاقتا بىر ۋوگزالدا بىز،

  .بهكمۇ تاتلىق خوشلاشقان، جېنىم
  

  ى،بىلله پویېز كۈتكهن، سهن مېن
  .قىیالماستىن كهلگهن ئۇزىتىپ

  —ھهتتا پویېز ئىچىگه بىلله 
  .كىرگهن ئىدىڭ كۆز یېشىڭ یۇتۇپ

  
  ۋاگوندىلا سۆیۈشكهنتۇق بىز،
  .ھولۇقۇپ ھهم ئالدىراپ تېنهپ

  رالىرىمىز،مكۆرۈپ قالغان ھه
  .تۇیۇلغانتى ساڭا بهك بى ئهپ

  
  دېگهنتىڭ خۇددى» كۆرۈپ قالدى«

  .پشهبنهم سۆیگهن غۇنچىدەك بولۇ
  »خهق كۆرمىسه پایدىسى نېمه؟«

  .دېسهم، كهتتىڭ بهكرەك ئۇیۇلۇپ
  

  ئهمما بۈگۈن یالغۇزمهن، یالغۇز،
  .چۆلدە ئازغان قوزىدەك ھالىم
  ئۇزاتقۇدەك ھهمراھىممۇ یوق،

  .دېرىزىنىڭ تۈۋىدە جایىم
  

  شۇڭا جهنۇپ دېڭىزلىرىدا
  گۈزەل ساھىل، ئاراللاردىكى،

  سهیلىلهردىن ئالغان لهززىتىم
  ؟! بولدى، قایان كهتتىكىغایىپ

   ـ نۇیابىر، شېنجىن ۋوگزالى25 ـ یىل، 1990

  چۈش
  
  

  لهرزان چایقىلىدۇ بېیخهیدە قولۋاق،
  .ئولتۇردۇق یاندىشىپ ئىككى تارتىنچاق
  سهن مېنى شائىر دەپ قورۇندۇڭ بهلكى،

  .یاش ئىدىڭ كۆپ چهندان، تارتىندىم قىزچاق
  

  شائىرغا ئوخشىماس، سۆزلىرىم زىنھار،
  .ۋابىڭ ئهخمهقنىڭ جۆیلۈشلىرىدەكجا

  ئارىدا تۇغۇلار سۈكۈتلهر ئۇزاق،
  .سهن سهبى بوۋاقتهك، مهن ئىدىم گۆدەك

  
  ―نېمىكىن یۈرەكنىڭ ئىستهكلىرىنى 

  تاشقىلى قویمىغان، قىینىغان، بوغقان؟
  ھاۋادا كهممىكىن ئوكسېگىن یاكى

  .دەممۇ ـ دەم چوڭقۇر تىن ئالىمهن ھامان
  

  ىنلاشقان چاغ،چاللىق مهنزىلىگه یېق
  قایسى ھېس ئېپ كهلدى بۇ یهرگه ئالداپ؟

  كۈلكىگه قویماقچى بولدىمۇ شهیتان،
  تهقۋانى ئازدۇرۇپ، شۇنداق ئامالداپ؟

  
  چۈشۈممۇ بىلمىدىم، پۇرایدۇ ئهنبهر،

  ).ئهقىلدىن تاشقىرى ھهركهتته قولۇم(
  ھهر تالا چېچىڭدا مىڭ ۋولتلىق توك بار،

  .ۇمئهدەپكه قایتىشتىن كېسىلدى یول

  بىر ئىستهك تۇغۇلدى شۇنچه ئهسهبى،

  .ساراڭلىق ھاڭىغا سۆرىدى مېنى
  ―) ئاللاھتىن قالسىلا سانى(بىر قۇدرەت

  .بېھىشتهك قوینۇڭغا چۆرىدى مېنى
  

  —بىر قهرنه یاشلىققا قایتتىممىكىن 
  .لېۋىمنى كۆیدۈردى شېرىن ھارارەت

   شهربهت مىسالى،—كۆیۈشته شېرىن تهم  
  .الدى جاراھهتۋە لېكىن یۈرەكته ق

  
  لهرزان چایقىلىدۇ بېیخهیدە قولۋاق،
  .سوغ شامال چارىسىز یانغان یۈرەككه
  تهقدىرگه بى ئىلاج یانغان یۈرەك ھهم،

  !كهتمهستىن نه ئامال كهلگهن ئۈچهككه؟
   ـ یىل، بېیجىڭ1991

  ۋېناس ھهیكىلى
  )بىر قىزغا(

  
  

  ئىنسان یاراتقان سهنئهتمىكىن بۇ،
  ك ئهسىرى؟ۋە یا ئاللاھنىڭ بۈیۈ

  كۆزىدە چاقنایدۇ ھېسسىز ئۆلۈك نۇر،
  .تال ـ تال كىرپىكىدە بىر دۇنیا سىرى

  
  قانسىز لهۋلىرى،

  —                   شاللاق یىگىتلهر 
  .دەممۇ ـ دەم سۆیۈشته شورىۋالغاندەك
  ھایاسىز ۋە لېكىن جهلپكار كۆكسى،
  .شاللاقلىق ئۇزلۇقنى ئورىۋالغاندەك

  
  زىلا ئالهم،ئۆزىلا بىر دۇنیا، ئۆ

  .گۈزەللىك ئۇندا جهم، ئىدراكسىز بىراق
  قېشىدىن كېتهلمهس كۆرگهنلهر ئۇنى،
  .خهیرىیهت، كهتكهنلهر چهكمهیدۇ پىراق

  
  ئىلغىماس خېرىدار، ئاڭا بهرىبىر،
  .ھهممىگه ئوخشاشلا بولار كۆرگهزمه

  ئومۇمنىڭ كهیپىچۈن یارالغان ئوبراز،
  .ئۇ گویا بىر بۇلاق، قۇرىماس چهشمه

  
  چىدۇ ئىتلارمۇ ئۇندىن بىمالال،ئى

  .ئىپلاس تۇمشۇقى ھارام قىلىدۇ

  بىراق ئۇ ئېقىن سۇ، ئالتۇندەك، ھالال،
  .یهنىلا ھهممىدىن ئۈستۈن تۇرىدۇ

  
  —ئادەتتىن تاشقىرى یارالغانلارنى 

  .دەیدىغان گهپ بار» ھارامدىن بولغانلار«
  بۇ گهپچه ۋېناسمۇ ھاراملىقمىكىن؟

  . ئىنكاردېگىسى كېلىدۇ، قىلمایمهن
  

  سهنئهت قهدرىنى بىلگهنلهر ئۈچۈن
  .چىرایلىق، باھاسىز، سۆیۈملۈك ھهیكهل

  ئاددىي یولۇچى، ئۆتكۈنچىلهرگه
  .ئوخشاشلا بىر ئایال، ئویۇنچۇق، پېشكهل

   ـ ئاپرىل، بېیجىڭ7 ـ یىل، 1991

  زېرىكىش
  
  

  نېمىنىدۇر كۈتىمهن، زارىقىپ شۇنچه،
  .تهنھالىق جېنىمغا سالغاندا ئازاپ

  ڭلۈمدە بىر تۇمان، قىلار بۇرۇختۇم،كۆ
  .ھاۋامۇ تۇتۇلغان، چىقمایدۇ ئاپتاپ

  
  بىردىن ـ بىر تهسهللى ماڭا دېرىزە،
  .پات ـ پاتلا تۈۋىدە تۇرىمهن ئۇزاق

  باغلانغان ئىت كهبى زېرىكسه جىسمىم،
  .خىیالىم توسقۇنسىز كېتىدۇ ئۇزاق

  
  ساماۋىي شهھهردەك تۇیۇلار ئهتراپ،

  .مۇنارىلاردەكبىنالار چوقچایغان 
  یېقىندا بىر باغچا، قهدىمىي راۋاق،

  .ھهممىنى ئورىغان چۈش كهبى تۈتهك
  

  زېرىكىش ئۇلغۇیار تۇتۇق ھاۋادا،
  .تهبىئهت یاش تۆكهر ماڭا ئېچىنىپ
  ھهسرەتنى ئاۋۇتار شهپىسىز یامغۇر،
  .تۇرىمهن بۇلارغا قاراپ ئۇھسىنىپ

  
  یامغۇرلۇق ئاستىدا یۈرەر كىشىلهر،

  .ۇنى، سانىمۇ بىراقئازلىغان شاۋق
  مۇڭلانغان تهبىئهت، جىمجىت كائىنات،
  .ھهسرەتلىك دىللارغا بېغىشلار پىراق

  ئالتۇنرەڭ چېچهكلهر، یېشىل گوستاڭلار،

  .یامغۇردىن یۇیۇنۇپ ئالدى گۈزەل رەڭ
  بۇ رەڭلهر ئهسلهتتى ماڭا یاشلىقنى،

  ...مۇڭلىرىم كۆپهیدى شۇنىڭ بىلهن تهڭ
  

  ر ئارا،قهدىمىي نۇسخىلىق راۋاقلا
  .یۈرىدۇ بهزىلهر سهیلىدە لېكىن

  بىر جۈپ تهن چاپلاشقان یېقىن شۇنچىلىك،
  یامغۇرلۇق ئاستىدا سۆیۈشتىمىكىن؟

  
  سۆیگۈ پهسلىدە ئىنسانغا دېمهك،
  .توسالغۇ بولالماس یامغۇر، یا تۈتهك

  بىراق مهن دېرىزە تۈۋىدە تهنھا،
  .تۇرىمهن خىیالچان یهنه یىتىمدەك

  
  نىڭ مۇڭدىشىم،دېرىزە، دېرىزە مې

  .ئاداققى تهسهللى مىسكىن دىلىمغا
  تۇغۇلار گاھىدا كۈیلهش ئىستىكى،

  .سۆز كهلمهس ۋە لېكىن بهڭۋاش تىلىمغا
   ـ ئاپرىل،بېیجىڭ، خىتاي ـ یاپون 17 ـ یىل، 1991

  دوستلۇق دوختۇرخانىسى

  بىر قىزغا
  
  

  دەپ ئویلىما،» ئالجىغان چال«سهن مېنى 
  .سهن ئهركهمبىلىمهن، ئهخمهق قىپ یۈرى

  مهنمۇ ھهم شوخ ئىدىم یىگىتلىكىمدە،
  .قالدى ئۇ نهلهردە، كهتكىلى نىكهم

  
  بىلسهممۇ خۇلقۇڭدا شهیتانلىق بارىن،

  .سهن بىلهن مۇڭداش بوپ یۈرگىنىم ئهۋزەل
  سهن یاشاپ كهلگهندە مېنىڭ یېشىمغا،

  .یاشلىق قاي گۈزەل: بىلىسهن بۇ سىرنى
  

  م،ئۇ چاغدا مۈكچىیىپ قالارسهن بهلكى
  .ئادەممۇ چىقمایدۇ كولدۇرلىتىشقا

  یىگىتتىن سۆز ئاچماي، چالمۇ قارىماس،
  .یىگىتمۇ، چالمۇ ھهم تهلپۈنگهچ قىزغا

   ـ ئاپرىل، بېیجىڭ21 ـ یىل، 1991

  قا»ۋېناس«یهنه 
  
  
  كېلهر ئېسىمگه،» مۇزچىراق سهیلىسى«

  .ھهرقاچان كهھرىۋا چېھرەڭنى كۆرسهم
  —ېكىنبى مهزگىل، تېتىقسىز كۈلىسهن، ل

  .ئۆمچىیىپ سوغ چىراي تۇرىسهن، كۈلسهم
  

  چاغاندا مۇز چىراق سهیلىلىرىدە
  .كۆرگهنمهن مۇز ھهیكهل ساڭا شهكىلداش
  شۇنچىلىك گۈزەل ھهم شۇنچىلىك سۈزۈك،

  . یاغار جىسمىدا چاقنىسا قویاشجۇت
  

  —گۈزەلسهن، ۋە لېكىن خهققه كېرىكى 
  .مېھىر، ھارارەت) ھهممىدىن ئىلگىرى(

  سوغ ئېقىم كېلىدۇ سهندىن،كىبىردىن 
  .بۈیۈكسهن ئۆزەڭچه، شۇنداق بهھهیۋەت

  
  دەیسهن مهغرۇر،» شائىرنىڭ ئىلھامى مهن«

  .نهزمىلهر یېزىلمىش سېنىڭ ھهققىڭدە
  ئوت یۈرەك شائىرمۇ سوۋۇیدۇ بىر كۈن،

  .كۆرمىسه ئىللىقلىق سېنىڭ ئهپتىڭدە
  

  ،»یالغۇز خهس یالۋۇرسا كۆیمهس«: ئېیتىلمىش
  .پسانلا ئۆچۈپ قالىدۇبىر یۈرەك چا

  ئاساسسىز خوش بولۇپ، كېرىلىپ یۈرۈپ،
  .سۆیگۈ پهسلىڭمۇ كېتىپ قالىدۇ

   ـ ئاپرىل،  بېیجىڭ21 ـ یىل، 1991

  لگهن ئىدىڭكىن؟ۈكىمگه قاراپ ك
  بىر گۈزەلگه― 

  
                           1  

  
  كۈلۈمسىرەپ كهلدىڭ نۇرسىمان،

  ...سېنىڭ كۆزلىرىڭ
  ... قىزىل لهۋلىرىڭ                

  ....                         زىلۋا بویلىرىڭ
  .گۈزەللىكنىڭ غهزنىسى ئىكهن

  ...ئۇرۇق قىلىپ چاچتىڭ كۈلكىدە
  .تاغلار ئېرىدى شادلىق كهیپىدە

  .جهزىرىلهردە پهیدا بولدى باغ
  ھهسهن ـ ھۈسهن قىیىۋېلىنغان ھېلىقى رەخنىڭ 

     پۈتۈن داسقىنى                                   
  !یهر شارىنى ئورىدى تۈگهل

  یامغۇر كېلىپ ئېسىلىپ قالدى
  . باش ئۈستۈڭدىلا—         یېقىنلا یهردە 

  .نېمىنىدۇر تىڭشىدى دۇنیا
  !ئاندىن بىردىن قىزىدى جاھان
  كائىناتتا یۇلتۇز ھهممىسى

  —یهر شارىدەك یاسانغان گۈزەل 
  سانسىز پهرى ـ غىلمانلار بولۇپ

  .ناپ پىرقىراپ كهتتىۋالىس ئوی
  ئىشهنمىدىم مهۋجۇتلىقىمغا

  ئېرىپ تۈگهپ كهتتىممىكىن یه؟
  ھهممه نهرسه شۇنداق سۆیۈملۈك،

  ھایات پهیزى،
  ...              یاشاش مهنىلىك

  گولوبوسقا ئایلاندى ئهپچىل 
  جاۋاھىردىن پۈتكهن یهر شارى،
  ئالقىنىمدا چۆگلهیتى چاقناپ،
  !!مېنىڭ ئىدى، مېنىڭ بۇ دۇنیا

  چۈش كۆرگهندەك غۇۋا بىر ھېستا
  كۈلۈمسىرەپ مهنمۇ جاۋابهن
  ...باسقانىدىم قهدەم سهن تامان

                2  
  شۇئان ئالدىڭ ئهجهپ سۈرلۈك تۈس

  .ھېمىرىلىپ ئوماق قاشلىرىڭ
  ...ئوق یامغۇرى یاغدى كۆزۈڭدىن

  مۇدھىش بوران ھۇۋلىدى بىردىن،
  .سوغلار چاچتى شىۋىرغان دەھشهت

  امۇ ئایلاندى ئهمدىبۇ دۇنی
  !قۇملۇق دەشتكه، سازلىققا، سایغا

  قۇم ئۇچىدۇ، ئاچۇرماي كۆزنى،
   —پۈتكۈل ئىنسان لاي ھهیكهل 
  .                                  ئهرۋا

  سېسىق پۇراق چاچىدۇ سازلىق
  .چهندان قوغلاپ ھایات پهیزىنى
  قایغۇ ـ ئهلهم تىترەتتى یهرنى

  یۈتتى یېشىللىق،
              تۆكىلىدۇ غازاڭلار شار ـ شۇر        

  سىلكىنىشتىن تۆكۈلدى چېچىم،
  یاشاشقىمۇ پۈتتى تاقىتىم،

  ھهممه دەسمایهم تهقدىر قىماردا
  پاك ـ پاكىزە ئۇتتۇرۇلدى،

                             قالدىم یالىڭاچ
  نېمه مهزىسى ھایاتنىڭ ئهمدى،

  ...باشلاندى قاچ ـ قاچ
   ئۆزۈمیىگانىلا قاپتىمهن

  .قىیامهت ئالدىدىكى دۇنیادا غهمناك
  ...كىمگه قاراپ كۈلگهن ئىدىڭكىن؟

  مانا شۇنداق كاج مهندە تهلهي،
  نېمىشكىمۇ بولماي باغرى چاك؟

  ـ دىكابىر ، گۇاڭجۇ22 ـ یىل،1991

  ئهسلهش
  
  

  سهن نۇر ئىدىڭ، چىرایىڭ ئاپتاپ،
  بالت سهھنىسىدىكى ئارتىستقا ئوخشاش(

  )یۈرگهندەك بىلله ئهگىشىپنهگه بارسا نۇرمۇ 
  چۆلسىرەپ، ھوۋۇلداپ تۇرغان غېرىپخاناممۇ

  .سهن كىرگهن ھامان كېتهتتى یورۇپ
  خۇددى گۈزەل قىز یۈزىدىكى خالدەك،

  یاكى ئاق یۈزگه یارىشىپ جایلاشقان مهڭدەك،
  یا بولمىسا گۈزەل سۈرەتنىڭ

  ئورنىنى تېپىپ چاپلانغىنىدەك،
  .ئۆیۈمگه ئهجهپ یاراشقان ئىدىڭ

  .ېنىڭ خۇي ـ پهیلىمگىمۇ خوپ قاملاشقان ئىدىڭم
  بۇ سارىڭىڭ«: دېگهن ئاناممۇ

  .»ھویلىغا خۇیمۇ یاراشتى
  .راست شۇنداق، یاراشقانىدىڭ

  تۈگىمهس شهربهت بارمىدىكىنه سېنىڭ لېۋىڭدە
  .سۆیۈپ قانمایتىم، سۆیۈپ ھارمایتىم
  ئاخىر بولالماي چىشلهیتىم ئاستا،

  .ىم لېۋىڭبهزىدە تېخى قانىتىپمۇ قویاتت
  مۇھهببهت ئۈچۈن یارالغاچقا سهن،

  .قهدىرلهپ قارشىلایتىڭ، چۈشىنهتتىڭ
  بهزىدە سېنى بوغۇپ كېتهتتىم،

  .گویا ئۆچلىكىم تۇتۇپ ئۆلتۈرىدىغاندەك
  ئهسلى شۇ چاغدا قانماستىن ساڭا،
  قىلغىلى تۈزۈك قىلىق تاپالماي

  ،)قىلىق كۆپقۇ، یېڭىسى بولماي(
  ا،شۇنداق قىلسام ئارامدەك ماڭ

  .قىینایتىم سېنى، سۆیهتتىم سېنى
  خۇددى مۈشۈككه ئامراق ئادەم

  كهچكىچه ئۇنى مىجىقلىغاندەك،
  ماقىرىتىپ، ئۆزىنى تاتىلىتىپ،
  .شۇندىن كۆڭۈل خۇشى تاپقاندەك

  بىر ئاجایىپ ئویۇنلار ئىدى،
  لىرىڭ بهكمۇ لىۋەن،»ماقىراش«سېنىڭ 

  .لىرىڭ ئاندىنمۇ تاتلىق»تاتىلاش«
  ھارمۇ كهتتى ئهگىشىپ،نىكۈن كهتتىڭ، با

  ...زىمىستان جایلىشىپ ئالدى قىلىپ ئۇستاتلىق
*                    

  ئاچچىقلاشنى بىلمهیتىڭ ئهسلى،
  .كۈلۈپ تۇراتتىڭ، زىناقلىرىڭدا قویاش شولىسى

  كۆزلىرىڭدىن تاماتتى مىھىر،
  .چىشلىرىڭ ئېچىلسا شادلىق ناخشىسى
  مېنىڭ غهلىتىلىكىمنى كۆتهردىڭ ئۇزاق،

  .ە ئىدىڭ، بىلمهیتىڭ توزاقسادد
  قۇۋباش خوتۇنلاردىن ئۆزگىچه ئىدىڭ،

  .ئۆتكهن ئىدى بىر قهرنه شۇنداق
  دېگهندەك،» مال ئىگىسىنى دورىمىسا ھارام«

  .خۇیلىنىشنى ئۈگهندىڭ مهندىن
  .ئاپتاپنى مهن ئۆزەم ھهیدىدىم
  .چىراقنىمۇ ئۆچۈردۈم ئۆزۈم
  ھهممه خاتا تۈزىلهركهنۇ ـ
  ناركهنۇ ـھهم قایتىدىن باشلى

  — ئهي قارا كۆزۈم —پهقهت مۇشۇ ئىش 
  پهقهت شۇ پۇشمانلىق ئۆمۈر

  قایتا باشتىن باشلانمایدىكهن،
  یاخشى دەملهر ئۇشلانمایدىكهن،

  پهقهت ئىزتىراپقا چۈشكهندە ئادەم،
  ئۇنىڭغا زىندان بولغاندا ئالهم،

  !ئهسلىنىدىكهن، ئهسلىنىدىكهن
   ـ مارت، بىشكهك17 ـ یىل،1993

  ھۈركۈشئوتتىن 
  
  

  چوڭ بولماسقا قالدىم ئهجهپمۇ؟
  ؟!مهن نېمانداق تهنتهك، یېڭىلتهك
  سایهڭنى كۆرۈپ تاشكهنتته جېنىم

  .قاچتىم قوروغا بۆرە تهگكهندەك
  بىر قارارغا كهلسهم یېڭىلمهي

  .قایتا ئېرىشهر ئىدىممىكىن تاڭ
  ئهمما قورقتۇم، بىلمهیمهن نىچۈن،

  .ئهمهسمهن سالتاڭ: بهلكىم ئویلىدىم
  شقان ئهر كىشى یېشىغا یهتتىم،پى

  ئهمما شۇ چاغدا تۇرىقىم قانداق؟
  شۇنچه كۈلكىلىك، شۇنچه غهلىته،(

  ):بىلمهیمهن، ئىلگىرى ئهمهستىم ئانداق
  مهزگىلسىز پىشىپ قالغان بالىدەك،

  ،)یېشى كىچىك، ئهمما ئاشقتهك(
  نېمه قىلارىمنى بىلمهي تۇرۇشلۇرۇم
  بىچارىلىك بىلهن مۆلدۈرلهشلىرىم،

   گهپ قىلالماي، یاكى ئىشارە،یا
  خۇددى چۆگىلىتىپ قویىۋېتىلگهندەك،

  گاراڭلىق بىلهن، چهكچىیىپ ئاڭا،
  ھهم بېسىۋالغان ساراڭلارچه خىیالىي چۈشلهر،

  خىیالىم ۋىسال، خىیالىمدا توي،
  .تېخى ئوماق بالىلار قاتار

  یهنه تېخىچۇ، ئۇنى قانداق ئهركىلىتىشنىڭ
  ...ا،یېڭى تۈرلىرىنى قىلىپ ئىختىر

  !ۋاي ساراڭلىقىم، ۋاي كىچىكلىكىم
  بۇنداق ئوي نهدىنمۇ بولۇنمىش پهیدا؟
  سۆیگۈ سىرلىق، كۆڭۈل تىلسىمات،
  .شۇنداق بولارمىش بولغاندا شهیدا
  ئۇنىڭ قېشىدا تۇرىۋەرسهم گهر

  ئېلىشىپ قالىدىغاندەك ئویلىدىممىكىن،
  خۇددى ئوتتىن قاچقاندەك ئۈركۈپ

  !شۇڭا تېزلا قېچىۋىدىممىكىن؟
  ـ مارت، بىشكهك17 ـ یىل، 1993

  ئهسلهتمه
  
  

  مهن توي خېتى ئېلىپ، 
  بهختىیار ھالدا  جۆرەم بىلهن

  جاھانغا پاتماي قېلىۋاتقاندەك كېلىۋاتقاندا، 
   بىرىنى–بىر جۈپ ئهرخوتۇن سهت تىللىشىپ بىر 

  ئىرى ئىتتىرىپ خوتۇنىنى
  خوتۇنى سۆرەپ ئېرىنى

  :كېتىۋاتقانىكهن
  گهن، بىز چىرایلىق كىیىن

  لهۋلهردە كۈلكه، 
  ئۇلار گویا قارىلىقتىكىدەك، 

  !ئویلاپتىمهن؛ بىز ھهرگىز ئۇلاردەك قىسمهتكه قالمایمىزدەپ
  كىم بىلىپتۇ، 

  !مېنىڭ قىسمىتىم بولدى ئۇندىنمۇ بهتتهر

  كېچىككهن سۆیگۈ
  
  
  

  چۈشۈممىكىن؟
  دەیمهن تۇرۇپلا؛

  سهن بىلهن سۆیۈشكهن دەملهرنى ئهسلهپ، 
  سىز ئولتۇرۇپقۇچۇغۇمدا ناز

  ئۇھسىنىپ باققىنىڭ كۆزۈمگه ئۇزاق، 
  شاش یاشلىقتىن یىراقلاشقان بىز، 
  یاراشمایدىغاندەك قىلاتتى شوخلۇق؛

  –مهۋھۇم گۈزەللىكنى قوغلاشماي ئهمدى 
  .كۆرۈمسىز بولسىمۇ نهق ئۈنۈم ئىدى قوغلاشقىنىمىز

  ئېغىر بهستىڭ یوتلىرىمغا قىلاتتى بېسىم، 
  لىڭنى ئۆزۈمگه تارتىپ، زىلۋالىقتىن ئۆتكهن بې

  –بىر قولۇمدا ئویناپ كۆكسۈڭنى 
  :ھهسرەت دېڭىزىگه كېتهتتىم پېتىپ

  كۆكسۈڭ یوقاتقان یۇمرانلىقىنى، 
  ....تهبىئىلىكىنى

  ئۇنىڭدا ئىش قوشقان بېغىرداق مهلۇم، 
  سۈنئى چوقچایتىلغان، قۇم دۆڭلىرىدەك، 

  بهختسىزلىكىمگه كېلهر یىغلىغۇم، 
  –ا ئۇنىڭ یۇمران چېغىد

   قاتتىق تىركهلمىلهرسىز–قېلىن 
  نېپىز كۆینهكتىن تېشىپ چىققۇدەك

  ...شوخلۇق بىلهن چاپچىپ تۇرغان گهزلهردە
  .ئۇنى ئویناشقا بولماپتۇ نېسىپ

  :ئهزەلدىن تهلىیىم شۇنداق
  –قىممهتلىك نهرسىلهر بولمایدۇ مهندە 
  !قهدىرلىگهنلىرىمگه ساھىپ ئهمهسمهن

  ئالماسقا، قاچان مهن ئېرىشسهم ئالتۇن، 
   تاش ئالتۇن، ئالماسكى، –پۈتكۈل تاغۇ 

  ...قىممىتى تۈگهر، قىزىقى تۈگهر
  نه ھال بۇ؟

  !تهقدىر سېھىرگهر
  مانا ئهمدى 

  تولغان ساغرىلار، 
  پالۋانچه بهللهر، 

  –پىشقان ئالمىلار 
  .ھهممىسى مهندىن كهتتى یىراقلاپ

  كۆز یهتمهس ئېگىزدە تۇرىدۇ چاقناپ، 
  لپۈنۈپ جېنىمبۇ یۈكسهكلىككه ته

  !تهسهۋۋۇرمۇ قىلالمایمهن، ئۇنى قۇچۇشنى
  بىراق یهنه ئۆتكهن كهچمىشلهر

  كېچىككهن   
  – پال –تۈنۈگۈنكى ئازمىشلار غىل 

  كۆز ئوڭۇمدىن ئۆتىدۇ بهزەن، 
  ئىشهنكىم كهلمهیدۇ، 

  قۇچىقىمغا ئالغىنىم سېنى
  بهلكىم چۈشۈمدۇ، 

  ساراڭلارچه شېرىن تهسهۋۋۇر، 
  رىسامیىراقتىن ساڭا قا

  تېخىمۇ ئىشىنهلمهیمهن چۈش ئهمهس ئۇ دەپ، 
  )!سهن شۇنچه مهغرۇر(

  ـــ ئاۋغۇست26 یىل - 1994

  ئۆگۈنۈش
  
  
  

  جۇدالىق كۈلپىتى باسقاندا كېلىپ
  .ئاندىن بىلدىم قهدرىڭنى سېنىڭ

  ھېچكىمنى سهندەك سۆیمىگهنكهندىمهن، 
  ھېچ سۆیگۈ ئۇنداق تولۇق، ئۇنداق مۇستهبىت

  هلبىمنى مېنىڭ، ئىگهللىیهلمهسكهن ق
  لېكىن، 

  دېگهندەك، » شاخلاپ كهتمىسۇن«سېنى 
  یوشۇرغان ئىكهنمهن ئىشقىمنى پۈتۈن، 

   ۋاپادا، –شۇنچىلىك سېغىدىڭ مېھرى 
  ئهمما مهن شۇنچىلا قىلدىم بېخىللىق، 
  بى ھېساب سۆیۈشكه قىستىسا دىلىم

  قىسقارتىپ بىرنىلا سۆیگهن ئىكهنمهن، 
   ماڭاھایاتتا ئهڭ نازۇك ھىسلارنى

  پهقهت سهن بهرگهنىدىڭ جېنىم ئامرىقىم، 
  ئهڭ گۈزەل ئهسلىمهم بىر ساڭا تالىق
  ...نهزمىلهر گۈلشىنىم ساڭا خاس جېنىم

   ئىیۇن بىشكهكـ11  یىل، ـ- 1993

  !دۇنیا
  تۇنجى مۇھهببىتىمگه —

  
  

  بىلمهیمهن ئارىدىن ئۆتتىمۇ ئهسىر 
  ۋىسال پهیزى سۈرگهن چاغلىرىم

  غۇۋا؛هتتى چۈشتهكلا ىنبىل
  –گاھ یوقۇلۇپ، گاھى گىرىمسهن 

  .خىیالىمدا بولاتتى پهیدا
  باھار بىلهن ئىمىلدەش ئىدىڭ، 

  شاتلىق، ئۇزلۇق، نۇر بىلله ئىدى، 
  .نهگه بارساڭ، ئىللىق كېلىمات

  سهن بار جایدا ھاۋامۇ تازا
  .مۇھىت گۈزەل، ئهجهب تىلسىمات

  كهلدىڭ، 
  كوچا كهتتى یالىلداپ
  اراپباھار ھىدى ئهتراپقا ت

   ھۈسهن كۈلگهندەك كۈلۈپ–ھهسهن 
  نهۋ باھارنى بىلله قۇچاقلاپ، 

  كهلدىڭ، 
  قۇیاش تۇغۇلدى گۇیا

  ئالهم تهكشى یۈرىدى بهلهن، 
  گۈل قاپلىدى كوچىنى تۈگهل، 

  خۇشپۇرىقى، ئۇزلىقى لىۋەن، 
  ھهمرا بولدى دۇنیاغا بۇ تاپ

  مهڭگۈ یاشلىق، مهڭگۈلۈك باھار، 
  تى، ماگما قایناپ تاشماق بولات

  قىلماقچىدەك زۇلۇمنى تارمار

  شۇچاغ
  –بىر چوغ داغلاپ، دىلىمنى 

  قارغاپ كهتتىم تهقدىرنى بىلهد
  تهقدىر تارتىپ كهتتى ۋىسالىم، 
  ھهسرەت ئهلهم باستى شۇ سائهت

  تارتىپ ئۇزاق دۇزاق ئازاۋى
  بىلدىم قهدىر قىممىتىڭنى مهن، 
  بىراق، ئهقلىم كهلگهچ پىشىمدە

  .ڭ سهنخهققه تهۋە بولغانىدى
  بېسىپ كهلسه ھهرلهھزە ئازاپ، 

  ئىسمىڭنى مهن كېتىمهن یادلاپ، 
  بولدۇڭ بۇ دەم مېنىڭ مهبۇدەم

  .سهجىدىدە مهن چېىپ ئىزتىراپ
   بهزى چۈشهپ قالىمهن، –بهزى 

  ماڭا ھهمرا گۈلشهنلهردە سهن، 
  ھهممه گۈلدىن گۈزەلراق چىھرەڭ
  .تىكىلىمهن، بولۇپمهن زوقمهن

  اس دائىمبۇنداق چۈشلهر یوقلىم
  شۇمۇ ئۇزۇق كېتىدىغاندەك، 

  –بىر چۈشىسهم ۋە شۇ چۈشۈمدىن 
  .ئویغانمىسام، ئوینىسام خاندەك

  ھهم شۇ پېتى باقى ئالهمدە
  كۆزۈم ئاچسام قۇچاقلىرىڭدا، 

  مهست بولغاندەك ئهلهڭلهپ گویا
  .ساڭىلا خاس پۇراقلىرىڭدا

  تۇنجىسى سهن مۇھهببىتىمنىڭ
  شۇڭا كامىل ئىشهنچىم بۇڭا، 

  دا، پهقهت خۇدالا بىلگهچخۇ
  تۇنجى سۆیگۈ قهدىر قىممهتتىن، 

  ئۇ دۇنیادا قىرىق ھۆر بىلهن
  ...سېنى ماڭا قىلار ھهدىیه

  یاكى خۇدا قۇدرەت بهرسىكهن
  دۇنیانى مهن قىلسام كۇمپهیكۇم، 

  ئاندىن قایتا یاسىسام ئۇنى
  یېڭىباشتىن ئایلىنىمهن دەپ 
  .قىلسام ئاڭا مۇقهددەس ھۆكۈم

  باشلىنىپ ھایاتیېڭىباشتىن 
   ئاستا ئۆتۈپ ئهسىرلهر، –ئاستا 

  مهدەنىیهت قىلىپ تهرەققى 
  .یاسالسا ئۇز ساراي قهسىرلهر

  یىگىرمىنچى ئهسىرمۇ بولۇپ
  مهن تۇغۇلسام قایتىدىن یهنه، 
  سهنمۇ كهلسهڭ دۇنیاغا جېنىم
  .بىلله ئۆتسهك یهنه بىر قهرنه

  ئهمدى ساڭا قىلمایتىم ئازاب، 
  .ىمۇ سۇۋە بىرەتتىم قولۇڭغ

   كۈندۈز تىلهیمهن تىلهك–كېچه 
  .خىیالىمنىڭ نېگىزىمۇ مۇشۇ

  كهتتىڭ، 
  كهتتى نۇرمۇ یىراقلاپ، 

  .قاراڭغۇلۇق باستى ئهتراپنى
  ئهمدى سېنى قاچان كۆرەرمهن؟

  ئۇچرىشارمىز بهلكىم جهننهتته، 
  مهیلى ئىدى ئۇچراشساقلا بىز
  .دۇزاقمۇ ھهم بولاتتى گۈلشهن

  د مانا مهندە غهلىته ئۈمى
  .ئۇچراشساق دەیدىغان ئاخىرەتته

  غا...
  

       
  مهن قىینایمهن سېنى ئامالسىز  

  ، ) بهڭۋاش، یۈگهنسىز–چۈنكى تۇیغۇ (
  لېكىن مهنمۇ ئوخشاش قىسمهتته، 

  سۆیۈلمهیمهن، 
  ھایات خوراپ تۈگمهكته شۇنداق، 

  ئۆتكهن كهچمىشلهرنى یاد ئېتىپ تامشىپ، 
  ىش، مهندىغۇ تامشىشقا بار شۇنچىلىك ئ

  پ؟ۈنېمىگه یاشایسهنكىن قۇرۇتتهك لۆمش
  ئىچىم سېرىلار بۇنى ئویلىسام، 

  .بىراق بۇ سۆیگۈ ئهمهس، ئىچ ئاغرىتىشلا
  تۇیغۇ قوزغاشقا یوق سهندە مېھىر، 

  .ىلهم یوق ئوخشاشلاسئۇنى ئویغۇتۇشقا ھهپ
  

                       1994.10.1  

  مهېگهن سىرلىق بىر نېل دۈڭۆك
  
  

  كۆیۈمچان مهنمۇ سهن ئۈچۈن،: سهن دەیسهن
  نېمىشكه مېنىمۇ سۆیمهیدىغانسهن؟
  بىۋاپا یار ئۈچۈن پهریاد چېكهرسهن،

  ئوندا بىر ماڭىمۇ كۆیمهیدىغانسهن؟
  مهنمۇ ھهم بىلمهیمهن بۇنى، بهختسىز،
  .مهندە بار سهن ئۈچۈن ئىچ ئاغرىتىشلا
  كۆڭۈلنى كۆرگىلى، تۇتقىلى بولماس

  .ۈلاتسۆیگۈنى ئویغاتماق شۇڭا مۈشك
  ئادەمدە بار دېیهر كۆڭۈل دېگىنى،

  .گهر ئۇنى سویۇپ كۆر، كۆرەي دەپ ئۇنى
  ...چىقىدۇ ئادەمدىن ئۆت، بۆرەك، جىگهر،
  .كۆڭۈل دەپ بىر نېمه بولماس تاپقىلى
  بار دېسهڭ ئاشۇنداق یوق نېمه ئۆزى،

  .یوق دېسهڭ ئۇ سىرلىق پىنھاندا مهۋجۇت
  زورلاشتىن ھاسىلمۇ سۆیۈش، ھاماقهت،

  .ل گهر خالىسا كۆیىدۇ ۋۇجۇتكۆڭۈ
  ـ مارت، بىشكهك17 ـ یىل،1993

  ئاچچىق
  
  

  سهن ئهمدى یوق
  مهۋجۇد ئهمهس مهن ئۈچۈن

  .ئۆلگهن ئادەم، تېرىلمهیسهن مىسالى
  دەل شۇنىسى

  بىر دەھشهتتۇر مهن ئۈچۈن،
  .مهززىسىمۇ قالماس شۇڭا دۇنیانىڭ

  ئالتۇن یۇلتۇز پۈتۈن مېنىڭ بولسىمۇ
  .ا ۋۇجۇد جانانغاتهڭ ئهمهسكهن زىلۋ

  ھهممه ئارمان جهننهتتىكى ئۇچرىشىش
  .ئۆلگهنلهرمۇ قایتا كهلمهس جاھانغا

  كۆز ئوڭۇمدىن كهتمهس نهدە بولساممۇ
  سېنىڭ كۈلكهڭ

  .ئوماققىنه زىنىقىڭ
  تهمى كهتمهس تاتلىق ـ تاتلىق سۆیۈشنىڭ

  لهۋلىرىمدە
  .ئىسسىققىنه تىنىقىڭ

  ئۆرتهر مېنى،
  یۈرىكىمنى بىر ئاچچىق،

  !تىلانماس تۈزۈلگىنى دۇنیانىڭقای
   ـ ئىيۇن، جىدده8 ـ يىل، 1994

  ئهسلىمه
  
  

  بهك قىسقا بوپتىكهن ۋىسال پهیتىمىز،
  .قهدرىنى بىلگىچه كېتىپتۇ ئۆتۈپ

  شۇ قىسقا پهیتنىمۇ تۇتماپتىمىز چىڭ،
  .گاھ قېیداپ، گاھ باتناپ، چاكىلداپ كۈتۈپ

  
  ئېسىڭدە بارمىكىن كىچىك بىر باغچا

   یانتۇ قىرغاقتا،— دەریا بویى
  بىز چوڭ بولغان تاغلىق شهھهرنىڭ

   ئۇزاقتا؛– ئۇزاق —كۈنگهي یېقى 
  

  تویىمىزنىڭ ھارپىسىدا بىز
  .كهتكهنىدۇق شۇ باغچا تامان
  مهنزىل بویى سۆیۈشكهنىدۇق

  .ئاچلىق بىلهن، قېنىشماي ھامان
  

  ئىدى شۇ،» ئاچلىق«ھهجهپ تاتلىق 
  . پهۋەس—ئىنتىلىشكه باغرى لىق 

  ۆیۈشته ئارتىپ ئىشتىیاق،ھهر س
  .ئالدىرىتىپ نهگىدۇر، ھهۋەس

  
  ئاشۇ كۈننى ئهسلهپ شۇ بۈگۈن

  )شۇ قورامدا بۈگۈن ئوغلىمىز(
  .یۈرىكىمنى تىلدى نېمىدۇر

  كۆزلىرىمگه تىقىلدى یېشىم
  كۆچكهن ئهبهد شېرىن ئىزىمىز؛
  .ئاقارغاچقا كۈلپهتتىن بېشىم

  
  قایتماس ئهمدى ئۇنداق بىر كهچمىش،

  .اس شېرىن سۆیۈشلهرقایتىلانم
  ھهركۈن یېقىن قهۋرىگه ئۆمۈر،
  !یۈتتى تامام تاتلىق ئۆكسۈشلهر

  
  :ھهممه دەرتمۇ مانا شۇنىڭدا
  !ھهجهپ ئهلهم قایتىلانمىشى
  ...یاشاپتىمىز ئۆلمهیدىغاندەك

  !...قىزىق ئىكهن قىسمهتنىڭ ئىشى
  خامىلتون\  كانادا25- 03- 2005

  


